
 Esɔ gbe. Mawu nayra wò, Nɔviŋutsu Neville. Ŋdi na mi,
xɔñyewo. Ele nam be manɔ ekpɔm ɖekaɖeka be manya ne ɖe

míele ŋdi me alo fiẽ me. Enyo, dzi dzɔm be mele afisia ŋdi sia. Dzodzo
li, eye kakaɖedzitɔe la woxɔ mi hã kple dzoxɔxɔ. Míegale adame azɔ
o; dzomeŋɔli kple pepi me míele fifia, alo oa? Nusianu dze abe ɖe
wodo le ɖoɖo me, ɖeƒomevie ene.
2 Enyo, nukae na be metsi megbe, me—mele aƒe me dzram ɖo.
Eyata nye lãme dzeti hele veyem ŋdi sia. Eye mefɔ̃ ɤeyiɤi geɖe do
ŋgɔ, gake nyemenya kpɔ be dɔ geɖe li na nyɔnu nenema gbegbe be
wòawɔ o, ele be, woadzra ɖo na ɖevi etɔ̃ be woasɔ gbe eye woadzo
ayi Kwasiɖa suku. Oo, míatɔwo! Nuwo li fũ wowɔna, wu nusiwo
mesusu be ele wo ŋu be woawɔ. Ke mesusu be, “Enyo, fifia…” Nyitsɔ
fiẽ enɔ dɔ wɔm, eye—eye me—megbɔ tso nyanyuikaka gbedzi…?…
Míatɔwo, ɖe dɔ ma mesesẽ ŋutɔ be ame nalé me ɖe asi oa? Hum!
Mena dɔlla blaetɔ̃ vɔ atɔ̃ abe kwasiɖa ɖeka ƒe fetu na amea ɖe si alɔ̃
be yeakpɔ vi dzi, gake amea ɖeke medi be yeawɔe o.
3 Nɔvia ɖe ŋlɔ nane ɖe nyadzɔdzɔgbalẽ me le afisia eteƒe medidi
o. Eme kɔ be, nya sia meyi kple nusia o. Ebe yenɔ dziagbe afii, amea
ɖe tɔgbe si le abe dzunyahela ene le dzigbe afii le Kentucky, egblɔ
be yewɔ asrafodɔ kpɔ zi eve, ebe yexɔ abi zi etɔ̃ sɔŋ, abe kalẽtɔ ene,
yenɔ agbe abe dumevi ene le yewoƒe kɔa me, yewɔ nu geɖe, yeɖe
ɖevi eve ƒe agbe, ɖeka tso tɔ me eye ɖeka hã tso nu bubu me, yeŋlɔ
nusiwo katã yewɔ la be. Eye mlɔeba la yesusu be, enyo, ele be amewo
nadzra woƒe kɔ me ɖo nyui, yeana ŋkɔ na dɔa ɖe wɔwɔ. Eye esi yenae
la, le ame akpe alafa ɖeka dome la, ame atɔ̃ koe da kɔ na ye. Ebia tso
ʋɔnudrɔl̃a si be yeate ŋu atsɔ tu-nukpui si akpe ɖe ye ŋu be yeadzo
le kɔa me, ebe, “Dua me nɔnɔ gɔ hã nye afɔku.” Xɔlɔw̃o me sɔgbɔ le
ye si akpe ɖe ye ŋu ne yeado le dua me o. Nenema Amerikatɔwo daa
akpe na ame enye ma, alekeakee hã, alo oa? Ele teƒe. Le Amerika la,
zi geɖe alesi nàwɔ la, zi geɖe ma ke woakpɔ mɔ be nàgawɔe wu. Ele
teƒe, wokpɔ mɔ na geɖe wu tso gbɔwò.
4 Enyo, medi be maɖe nye kafukafu ɖe go ŋdi sia ɖe alesi gbedoxɔa
me kɔ henyakpɔ la ta. Eye esi mege ɖe me la, wode ʋɔtru afima be
yiyi kple gbɔgbɔ nanyo wu. Ekema esia dzeani ŋutɔ, na ameka kee le
nudzikpɔlawo dome si kpe ɖe wo ŋu wolé ŋku ɖe nusia ŋu ɖo nusia
anyi o. Esia nyakpɔ vavã eteƒe mekɔ o, eye dɔ la hã nye esi dzeani
eye eŋuti kɔ. Mesusu be, ne nyemewɔ vodada o la, Nɔviŋutsu Hall ye
wɔe. Dɔ nyuia ɖe ŋutɔ wònye.

5 Azɔ, míetsi megbe vie, gake minya alesi kɔkɔenyenyetɔwo nɔna.
Mikpɔea, ɤeyiɤi gobia ɖeke mele míasi o, ele mía sia, Nɔviŋutsu
Slaughter, Nɔviŋutsu Deitsman? [Nɔviawo kple ame mamlɛawo gblɔ
be, “O”—Tala.] Nu ɖesiaɖe ko abe alesi míetsɔnɛ.
6 Míewɔ takpekpe nyuiwo le Dziehe gama! Gake ŋkeke ʋeea ɖe ko
mete ŋu ƒo nu. Meɖe gbeƒã ɤleti ene sɔŋ, tre ɖe nu, eye gbe megale
asinye gɔ̃ hã be—be mado dali gɔ̃ hã o. Ɖeko wòle nam be manɔ
alɔ ɖem na srɔñye, minyae, be wòanya nusi dim mele, ke enye nane
ƒomevi si…Ke le esia megbe la, megatrɔ gbɔ va afisia si xexeame wɔ
na mí basaa ayetɔe ɖeƒomevie, (tsyo, fafa anɔ anyi egbe ke etsɔ la
dzodzo), kpe ŋutɔŋutɔ, gbaɖegbe tɔae ƒom. Ke mefɔ,̃ ŋkeke eve esi
va yi, hegadze egɔme ake. Ke ale, míeda akpe na Aƒetɔ dɔmenyotɔ
la, alekekee hã, ɖe Eƒe dɔmenyonyo kple nublanuikpɔkpɔ na mí ta,
kple—kple alesi gbegbe Wònyoe la ta. Míewɔ takpekpe nyuiwo le
afima, eye Aƒetɔ la yra mí geɖe, le agbɔsɔsɔ me.
7 Eye nyitsɔ zãme, le zã titina lɔƒo la, Nɔviŋutsu Wood yɔm yi
eƒe me, eye Nɔviŋutsu Arganbright le ka nu, hele didim tso gbɔnye
be madze mɔ ayi Susa nyigba dzi. Ke, ewɔ mɔzɔzɔ geɖe akpa na
ame tsitsi.
8 Eyata, azɔ, míaƒe takpekpe si gbɔna la adze egɔme le ɤleti
si gbɔna la ƒe ŋkeke wuiɖekelia dzi, le Cadle ƒe Agbadɔ me le
Indianapolis. Le—le Cadle ƒe Agbadɔ me le Indianapolis, tso ŋkeke
wuiɖekelia vaseɖe wuiatɔl̃ia dzi. Eye emegbe la, míatso afima, ayi
ɖe—ɖe Minnea-…Minneapolis; atso le Indianapolis ayi Minneapolis,
le Kristotɔ Asitsalawo gbɔ.
9 Azɔ mesusui be Nɔviŋutsu Neville yɔm, eye medi be mafia nye…
aɖe nye kafukafuwo ana eya kple Nevillewo ƒe ametɔh̃adziha si va
afima va dzi ha le kuteƒe ma nam, esi me menɔ etsɔ si va yi mele me
o. Eye mebia Nɔviŋutsu Neville se; hadzilawo ɖeke meli, le Liddick
ƒomea me o; hafi Aƒ. Liddick yi Aƒe le Ŋutikɔkɔe me. Eye vavã la me…
ne evia ŋutsuvi, nyemele ekpɔm le afisia o; ke meva nya emegbe be
egbɔ vie wònye. Esi wònya be ye fofo mekpɔ ɖeɖe, hafi le kukum o
la, eƒu du va yɔm, do ŋgɔ, eye fofoa kpɔ ɖeɖe hafi wòku. Ke nu gãtɔ
kekeake si ŋutsuvi ma wɔ la, enye be wòava yɔ amea ɖe si do gbe ɖa
ɖe fofoa ta hafi wòdzo. Eye Nevillewo ƒe ametɔh̃adziha la va dzi ha
na wo lɔlɔt̃ɔe vavã.
10 Ke eyata Nɔviŋutsu Neville biam be ne malɔ̃ la maƒo nu ŋdi sia
kple fiẽ sia, hã. Ke mide dzesie be Ŋɔŋlɔ la gblɔ bena, “Mibia nu
geɖee bena mia…” Eyata Nɔviŋutsu Neville lea Ŋɔŋlɔawo me ɖe asi
le numawo me vevie, ale gbegbe ŋutɔ! Ke eyata mawɔ tɔnye sinua.

11 Azɔ, megblɔ ŋdi sia be, esi wonye Vidadawo ƒe Ŋkeke ta la, míedi
be míaƒo nu na—na ɖevi suewo. Mesusu be ŋdi sia anye ɤeyiɤi nyuia
ɖe na—na ɖevi suewo. Azɔ mesusu bena ŋkeke aɖe na vidada la…
12 Azɔ, naneke mevivi míenya, le anyigba dzi, tsɔwu vidada vavã,
ŋutɔŋutɔ o. Mawu nayra eƒe luʋɔ ɖɔʋui la, vidada vavã, ŋutɔŋutɔ sia.
Gake teƒenɔnu geɖewo li na mí fũ egbe si—si woyɔna be “vidada,”
menye vidadae ma o; nyɔnuwo ko wonye siwo si viwo le, ke menye
vidada o. Vidada tsigãdzitɔa ŋutɔŋutɔ la nye esi léa be na eƒe ƒome,
eye medona yia ablɔmetsi dzi kple ɤeɖuƒewo o, eye zã bliboa katã la,
wòanɔ siga yɔm, anɔ aha nom, agbɔ va aƒe me. Vidada ƒe ŋkɔ dzadzɛ
ma medze nɛ o. Nyɔnu aɖe ko wònye, evɔ, esi le vi nyim; ke menye
vidada o, elabena vidada ƒe gɔmeɖeɖe to vovo sã tso ema egbɔ. Azɔ
me—mesusu be ne mie…
13 Azɔ, le Vidadawo ƒe Ŋkeke ŋu la, medi be maɖe eme wòakɔ
nyuie. Nye ŋutɔ hã, dada le asinye si nye nyagã taɤia ɖe si nɔ anyi ɖe
afima. Eye mesusu be, ŋkeke ɖeka la, esɔ gbe; gake edze be gbesiagbe
nanye vidadawo ƒe ŋkeke, menye zi ɖeka le ƒe me ko o. Eye susu si
tae Vidadawo ƒe Ŋkeke nusiawo le edzi yim fifia la…
14 Ke míesɔ gbɔ wu asiʋlo ɖeka o, eye mí katã míenya mía nɔewo
nyuie. Mía ŋutɔ ɖeɖe woe, ke esiatae míele nuƒo ge alea ɖo.
15 Mesusu be ele be woabu vidada gbesiagbe sɔsɔe, ele teƒe, vidada
sinye vavãtɔ la. Ke, evɔ ŋkeke sia si yɔm wole be Vidadawo ƒe Ŋkeke
la, menye naneke le xexeame o negbe asitsatsa ƒe numaɖota gãa ɖe
ko, be woatsɔ xɔ ga le amewo ƒe kotoku me. Ke enye ŋukpe na vidada,
Vidadawo ƒe Ŋkeke, zi ɖeka le ƒe me la, “Enyo, míegbe be míayi
aɖakpɔe ɖa o, ke boŋ ɖeko míeɖoa seƒoƒo babla suea ɖe ɖa nɛ ekema
evɔ.” Menye ema enye vidada o! Oo, míatɔwo! Vidada vavãe nye
nyɔnu si ke ne…amea ɖe si nyiwò, eye nèlɔñɛ, hedea egbɔ ɖaɖoa dze
kplii ɤeawo katã ɤi. Aɖe wò lɔlɔ̃ afiae ɤeawo katã ɤi, menye zi ɖeka
ko le ƒe me o.
16 Ke hafi madze nye fefe sue la gɔme la, medi be magblɔ nusia, atsɔ
ɖo ŋku nu dzi na mia dometɔa ɖewo. Mia dometɔ geɖewo ku, ame
geɖewo dzo le wo dome tso esime wowɔ nenem nu sia. Ƒe 1933 mee.
17 Ɖe miekpɔe le nyadzɔdzɔgbalẽ me anɔ zã aɖewo sinu va yi afisi
nyɔnu ma wu ŋutsu ma lea? eƒoe ƒugbe le eƒe mɔ dzi hezɔ edzi yi
gagbɔ kple eƒe ʋu vaseɖe esi wotugui ɖe mɔdodoa dzi kekeŋ. Eye
wogblɔ be, se—senyalawo kple bubuawoe, gblɔ be, “Ɖe nusia mebu
fɔ wò dzitsinya oa?”

Eɖo ŋu be, “Ɖeɖi va le nye kple Mawu ŋu tem ɖe alesi wole
wɔwɔm kple nyɔnuwo la ta.” Huh! Ɛ̃ ɖe, ezu legba. Ele teƒe. “Ete ɖeɖi
ame ŋu.” Vaseɖe ɣekaɣie dukɔ sia naŋlɔ ase ɖo? Vaseɖe afikae míayi

ase ɖo Mawume ʋɔnudɔdrɔ makpɔmakpɔe, mele ɖokuinye biam se?
“Nye kple Mawua”? Ne Mawu aɖi fɔ le bometsinu siwo katã dam wole
ɖe Edzi me la, Magate ŋu anye Mawu o, evɔ. “Nye kple Mawua”?
Míatɔwo! Mawu meɖo naneke awɔ kple numa tɔgbe o. Mele ɖokuinye
biam se be esi wòle fuwɔame me ɖaa le go kemɛ dzi ɖe, nuka susu
ge wòala le eŋu le ɤemaɤi? Oo!
18 Amerika! Azɔ miɖo ŋku dzi, ne mieŋlɔ nusia daɖi o la, miwɔe
fifia. Esia nye nye nyagblɔdaɖi. Mikpɔea? Le 1933 me, esi míenɔ
subɔsubɔ wɔm le anyigbe afisia si xoxotɔa, mexɔ se be Kristo ƒe Hame
ye le afima fifia, tsã la eyae nye xoxotɔa…Le gama tututue, Nɔviŋutsu
Neville, le anyigbe afima tututu. Afimae Charlie Kern nɔ tsã. Nuka
wònye…Tsyɔẽviwo nɔƒe si le Meigs Mɔ dzi le gama. Le 1933 me,
meƒle 1933 me ƒe Ford ʋu aɖe teti ko, eye mekɔ eŋu ŋdi ma na
Aƒetɔ la. Eye, hafi madzo le aƒe me la, mekpɔ ŋutega. Meŋlɔe daɖi,
ɖe agbalẽ ŋutiɖiɖi xoxoea ɖe dzi si gale nye Biblia me fifia. Mekpɔ
nuwuwuɤi si gbɔna.
19 Ke, miawo ɖe, ame nenie le mia dome agate ŋu ɖo ŋku nusi ’33
me ƒe ʋuwo ɖi le tsã ma? Oo, enye nane ƒomevi si wowɔ aleke, hedidi
yi megbe ɖaa, eye wolãe kpo bene woatsɔ taya kpeɖeŋua aku ɖe eŋu.
Mekpɔ ŋutega, bena, “Do ŋgɔ na Aƒetɔ la ƒe Vava la, ʋuwo ava nɔ abe
koklozi ene.” Mia dometɔ nenie ɖo ŋku nyagblɔdaɖi ma dzi? Ɖe amea
ɖe gakpɔtɔ lia? Nɔviŋutsu Seward megali o. Ke mebu be…Enye 1933
me esime míenɔ subɔsubɔ wɔm le afisiae. Mebu azɔ ko be wo katã
kloe wodzo, tso keke ɤemaɤi ke.
20 Eye megblɔe daɖi, bena, “Amerika la, woƒe mawu gbãtɔ la anye
nyɔnu.” Eyae nye nusi wònye. Wowɔ nusianu ɖe Hollywood tɔ nu.
Nanewo le asinye si meɖe tso FBI ƒe nuŋɔŋlɔwo me si aʋuʋu mi ŋutɔ
ko be woagblɔ afisi tututue la na mi. Kple nuɖiaɖia si ku ɖe sinema
fefewɔla siawo ŋua, kloe la, ɖeka pɛ hã mele wo dome, si menye
gbolo o. Eye FBI klo nu le edzi nyitsɔ laa. Woa ŋutɔ ƒe agbalẽ mee
meɖe esia le. Eye ale wo katã nɔna agbe le gbɔ me, gɔ̃ hã sinema
fefewɔla siawo la, esi wòɖo kpe edzi la, woyina ɖakɔa wo, eye wonɔa
agbe kple ŋutsuwo, dɔlla blave vɔ atɔ̃ kple blaatɔ,̃ ŋutsu ɖeka, na zã
ɖeka, esiwo katã wonɔa yigbɔ yigbɔ yim, le Hollywood kple afisiafi
la, aƒe le wo si le adza me ke ŋutsuawo yina afima eye wodɔa wo ɖo
ɖe amesiawo gbɔ. Ke numae nye esi míekpɔna, televizin, eye—eye le
gbɔ dzi afi le nukpɔtaflowo kple etɔawo dzi, eye míeɖe asi le mía viwo
ŋu wole numa yɔm sigbe woƒe legba. Ke woayɔ esia be vidadaa? Edidi
le vidada nyenye gbɔ boo. Emae nye ŋunyɔñu. Eya tututue wònye.
Gake woawo ƒe afɔɖeɖe nu míezɔna ɖo egbe. Enyo, mina be, woado
awu aɖe ƒomevi ko, ekem miakpɔ Amerika nyɔnuwo hã woado awu
pɛpɛpɛ abe woawo ke ene, kple nusianu. Kakaɖedzitɔe. Eye Amerika

ƒe mawu enye nyɔnu. Menye Yehowa kura o; wotrɔ ɖa tso Eya gbɔ.
Menye na vidada azɔ o, azɔ mida ema ya ɖe akpa ɖeka, eya nye nu
kɔkɔe ma si ŋuti míele nu ƒo ge le; gake medi be magblɔ be nyɔnu.
21 Ke, miɖo ŋku dzi, megblɔe daɖi be hafi tsɔtsrɔ̃ ɖa gbidii gãtɔa
nava la, esi ke menye ɖe megblɔ be Aƒetɔ lae gblɔe nam o, gake mexɔe
se be nane le dzɔdzɔ ge ɖewo atso fifia dzi alo le 77 ƒe ɣeyiɣi ma
me. Ate ŋu ava le gaƒoƒo sia dzi. Gake tso fifia dzi vaseɖe 77 dzi,
megblɔe daɖi bena loo gbegblẽ gãa ɖe alo anyigba blibo la ƒe tsɔtsrɔ̃
ɖa keŋkeŋ, anɔ fifia kple 77 dome, megblɔ esia daɖi le 1933 me.
22 Megblɔe do ŋgɔ be nyɔnuwo ayi dzi anɔ agbe vlo nɔm eye dukɔ
la ayi dzi anɔ gegem, eye woayi dzi anɔ kukum ɖe dada, alo ɖe nu ɖi
dada ŋu nenema, vaseɖe woava zu, nyɔnu ava zu woƒe legba. Eye le
ɣeyiɣea ɖe megbe ko la, bena, “Nyɔnu lava ɖu Amerika dzi.” Mide
dzesii kpɔ ɖa be menye nyateƒe o mahã. Nyɔnu lava xɔ Dukplɔla ƒe
teƒe alo nane, si nye gã, ŋusẽ kɔkɔa ɖe le Amerika.
23 Ne, mele esia gblɔm kple bubu, aƒenɔwo. Ne nyɔnu dzo le dzodoƒe
la, edzo le eƒe nɔƒe. Ele teƒe. Nɔƒe mae nye etɔ. Le esia godo la, nɔƒea
ɖeke megali nɛ o. Ke azɔ, menye ɖe nye nya gbɔ sẽ ɖe wo ŋu o, gake
ɖeko mele nusi nye Nyateƒe la gblɔm kple esi enye Biblia. Tsã la ŋutsu
nye ta le aƒea me, gake ema la enye le Biblia ŋkekewo me. Meganyee
fifia o. Ezu atividzĩ, alo—alo vigbɔnɔla alo nane ko. Eye fifia la, kpao,
wodi boŋ be yewoakpɔ avũ dzi, wole mɔxexe na vidzidzi ŋudɔ wɔm,
eye wokɔ avũ vi ɖe abɔ me ga sia ga me, ekema miate ŋu ado yi
gbɔme zã ɖesiaɖe.
24 Nye—nyemele vidada ƒe nya gblɔm o. Mawu nayra wo. Eyae nye
nusi lé dukɔa ƒoƒu fifia, afã kple afã, ye nye, vidada nyui, dzadzae, si
Mawu ɖe la. Ele teƒe.
25 Gake ŋukpe si le alesi míaƒe nyɔnuwo ɖigbɔ gbegbe la mea!
Nyadzɔdzɔgbalẽ kakɛ aɖe le asinye, ɖe melãe ekuɖe Xexeame ƒe Aʋa,
evelia sia ŋuti, egblɔ be, “Afika Amerika nyɔnuwo ƒe agbenyuinɔnɔ
yi, bena, le ƒe adẽ ƒe anyinɔnɔ le ƒugodo megbe kola, asrafo ene ɖe
atɔ̃ dzi woagbe wo srɔw̃o, eye woayi ɖaɖe ŋutsu bubua?” Ke womete
ŋu lala wo be woagbɔ tso ƒugodo la o, asrafo siwo le afima hele
kukum le aʋagbedzi! Amesi wɔ nenema la medze be woayɔ vidada,
ŋkɔ dzadzɛ ma nɛ kura o. Gbeɖe, medze nɛ o. Eyata amewo yɔam ɖaa
be “nyɔnuwo-tsrila,” gake nyemenyee o. Mesusu be nyɔnu la enye
nu dzeani aɖe, eye tɔxɛ la, vidada. Gake ele be woanɔ woƒe nɔƒe eye
menye be woaxɔ ŋutsu ƒe teƒe, kple axɔ Mawu ƒe teƒe o.
26 Ke ŋdi sia la mese kɔkɔenyenye hamea ɖe gblɔ, bena, “Vidada
aɖe le Dziƒo ɣletiviwo dzi ɖum,” kple nusiawo keŋ. Mate ŋu asusu
nusia ɖe Katolikotɔwo ŋu kuɖe Maria ɖetugbi leaƒe, kple nu bubuwo

ŋu nenema, nusiwo ke, kuɖe nenem nyɔnu siwo ku la ƒe subɔsubɔ
ŋuti, Cecilia Kɔkɔe kple ekemɛwo katã, nusi enye gbɔgbɔwoyɔyɔ ƒe
nɔnɔme kɔkɔtɔ. Eyae nye nusi katã ko wònye. Nusianu si xɔa nya ɖe
akɔ kple amekukuwo la etso gbɔgbɔwoyɔyɔ gbɔ. Eyata, Nyaxɔɖeakɔla
ɖeka koe le Mawu kple amegbetɔ dome, eye eyae nye Kristo Yesu.
Ele teƒe. Menye amekɔkɔe tutɔ aɖeke o, menye naneke to vovo na
Aƒetɔ Yesu Kristo si nye Ame ɖeka hɔ̃ Si nye Nyaxɔɖeakɔla le Mawu
kple amegbetɔ dome. Gake esi mekpɔ hamewo ʋuu, keke va ɖo
nyagblɔtiwo dzi gɔ̃ hã la, woxɔ dzedze kɔkɔea katã le Kristo si tsɔ
na vidada la, dzedze kɔkɔea katã la woxɔe, eye—eye wode asime ke
afimae mieɖo.
27 Ale la, gake vidada vavãtɔa kpɔtɔ li. Woakafu Mawu! Sigbe alesi
ko ne miekpɔ ayemenuwɔla la; Kristotɔ vavãtɔa ɖe hã li si nɔa eƒe
agbe. Ne ŋkume li la, kpo hã li. Esia le teƒe tututu. Ke azɔ, vidada ma
tɔgbe kple ɖevi ma tɔgbe ŋu míedi be míaƒo nu le le Biblia me azɔ.
28 Azɔ mabia se be ŋutsuvi neni kple nyɔnuvi nenie le afisia ŋdi sia?
Ne mieɖo to Nɔviŋutsu Neville ƒe radio dzi gbeƒãɖeɖe etsɔ si va yi
la…Ŋutsuvi kple nyɔnuvi sue neni woe adi be yewoava nɔ anyi ɖe
ŋgɔgbe zikpui dzi esime manɔ nu ƒom na mi? Ɖe mialɔ̃ ava ŋgɔgbe
afisia? Nɔƒe ɖeka, eve, etɔ,̃ ene, atɔ̃ aɖewo le afisia; ɖeka le afisia
hã, ele adẽ, eye nɔƒe via ɖewo hã ɖo ɖe afisia tẽ va yi. Ɖe miadi be
miava ŋgɔgbea, mi ɖevi siwo ate ŋu adzo le mia dadawo gbɔ la, ke
ɖe miadi be yewoava ŋgɔgbe afisia? Miawoe zɔ̃ kakaka! Vidadawo
va…[Nɔviŋutsu Neville gblɔ be, “Geɖewo gali; wo dometɔ geɖewo
le Kwasiɖa sukuxɔ la me.”—Tala.] Oo, wole Kwasiɖa suku xɔ la me.
Enyo, esia nyo ŋutɔ. Mialala minuti ʋeea ɖewo, eye mianɔ nu ƒom,
ke wole go do ge le minuti ʋeea ɖewo ko me. Eye ɖeko míaƒo, ŋkuvi
sue yibɔ, hẽ, blɔ mawo katã nu ƒu, ɖe ŋgɔ̃ afisia, eye—eye míaƒo nu
na wo dɔmetɔ ɖesiaɖe. Azɔ, ame nenie lɔ̃ Aƒetɔ? Negblɔ be, “Amen.”
[Ƒuƒoƒea gblɔ be, “Amen!”] Esɔ gbe.
29 Azɔ medi be maƒo nu na vidadawo kple ɖeviwo, ke woawoe mele
nu ƒom na.
30 Le zã sia me, ne Aƒetɔ la lɔ̃ la, medi be maƒo nu kuɖe nukunu
gbãtɔ si Yesu wɔ, kple alesi wowɔe la ŋu, eye kpakple ŋusẽ kae, kple
nusi Wòwɔ esime Wòwɔ Eƒe…Ame nenie nya nusie nye nukunu gbãtɔ
si Wòwɔ? Míagblɔe, mi katã ɖe du. [Nɔviŋutsu Branham kple ƒuƒoƒea
gblɔ be, “Etrɔ tsi zu wen.”—Tala.] Esɔ gbe, nukunu gbãtɔ si Wòwɔ
lae ma. Azɔ, ne Aƒetɔ la lɔ̃ ko. Esime menɔ nu srɔm̃, ŋdi sia la, nusia
va nye susu me.
31 Mekpɔe be mía xɔl̃ɔ̃ veviewo le mía gbɔ, Aƒ. kple Aƒn. Yeker
siwo le megbe ɖaa, mexɔe se be, ŋdi siae. Ɖeko wòwɔ nam be made
dzesi wo esi metrɔ kpɔ sɔti la le go sia me. Nyitsɔ aɖe va yi wowɔ

dodokpɔ nam; ele be malé ɖokuinye kpoo hena dodokpɔwo wɔwɔ
kuɖe dɔwɔwɔ aɖewo le ƒugodo ŋu. Eye, esime medo le eme la,
amekae medo go wu Aƒ. kple Aƒn. Yeker mahã, wonɔ anyi ɖe afima
le dɔwɔƒe—dɔwɔƒe.
32 Dk. Schoen, le Louisville, nɔviŋutsu Kristotɔ nyui aɖe. Magblɔ
na mi be, medo go ŋutsu vavã aɖe le afima, ame vavã aɖe si xɔ
Mawu dzi se hetsɔ eƒe ŋuɖoɖo daɖe afima. Minya nukaea? Magblɔe
na mi. Mekpɔ dɔyɔlawo siwo xɔ Mawume dɔyɔyɔ dzi se fũ wu
mawunyagblɔlawo. Ele teƒe. Ƒo nu kpli wo kpɔ ɖa. Woagblɔ be,
“Kakaɖedzitɔe.” Eye esime wò…Esime mele dzodzo ge la, ele nye asi,
hegblɔ bena, “Nɔviŋutsu Branham, ele nu geɖe wɔm na ameƒomea
tsɔwu esi nye ya mate ŋu awɔ kpɔ gbeɖe.” Egblɔ be, “Esia le teƒe.”
Egblɔ be, “Àte ŋu akpe ɖe ame siwo ŋu nyemate ŋu aka asi hã o la
ŋu.” Egblɔ be, “Ele teƒe.”
33 Megblɔ be, “Enyo, ele eme, be nàte ŋu atɔ ame, alo atsya ƒu, alo
nane nenema. Gake Mawue yɔa dɔ.”
34 Egblɔ be, “Esɔ gbe nenema.” Amen. Oo, medina be makpɔ
amesiwo ƒe susu keketa, siwo bua tame ɖɔʋui. Mewɔ susu kuɖe ame
koko ŋu, kple dɔkita sinye dɔyɔla, kpakple dɔyɔla si nye amehela,
kple ƒuwo ƒe dɔdala ŋu, Mawume dɔyɔyɔ, kple wo katã ƒoƒu la, ne
numawo dometɔa ɖe ate ŋu akpe ɖe amea ɖe ŋu la, maxɔ ɖe edzi. Ke
ne ezu be dɔkita abu fɔ mawunyagblɔla; mawunyagblɔla abu fɔ dɔkita
la; eye ƒuwo ƒe dɔyɔla abu—abu fɔ amekola; amekola abu fɔ dɔkita
dɔyɔla la; miate ŋu abu esia ŋuti kpɔ, be ɖokuitɔdidi ƒe tamesusu aɖe
le afiaɖe le eme. Ele teƒe, elabena wo dometɔ ɖesiaɖe ɖoa kpe edzi
be ɖe yewole kpekpem ɖe amea ɖe ŋu. Esia le teƒe tututu.
35 Azɔ nusi ke kuɖe eŋu enye be, mesusu be, ne míaƒe tamesusu le
dzɔdzɔe, eye míaƒe dziwo le dzɔdzɔe ɖoɖe amewo gbɔ la, ɖe wòle be
míaƒo ƒu awɔ dɔ be míakpe ɖe mía nɔvi amegbetɔwo ŋu, be agbe la
nanɔ bɔbɔe na wo vie tsɔwu. Ke le ema me la ɖe ɖokuitɔdidi mele
miaƒe tamesusu me o, eye miele kafukafu tsɔm na Mawu Amesi naa
nuwo katã faa. Amen. Ɛ,̃ amegã. Oo, mele be ɖokuitɔdidi ƒe ɖeke nanɔ
mía me le afia aɖekeɖeke o; ele be wòanye nusi deblibo.
36 Ne dɔyɔla amehela ate ŋu akpe ɖe ame sia ŋu, eye ƒuwo ƒe dɔyɔla
ate ŋu akpe ɖe ame sia ŋu, eye amekola akpe ɖe ame sia ŋu, eye
nu bubu akpe ɖe ame kemɛ ŋu la, ekem mina míanɔ gbe dom ɖa
ɖe wo katã ta, amen, bena Mawu nakpe ɖe Eƒe ame veviewo ŋu be
woanɔ sesĩe le dzidzɔ me. Elabena, game fũ mele mía si be míanɔ
afisia o, ŋkeke ʋeea ɖewo koe eye míalé mɔ, adzo ayi afi bubu. Eyata
nusi míele didim be míawɔ enye be míawɔ be agbe sia nabɔbɔ vie
tsɔwu bene le esime míegale afisia la míate ŋu akpɔ ɣeyiɣi nyuitɔwo
wu. Amen.

37 Azɔ le susu sia nu la, mina míabɔbɔ míaƒe tawo hafi míaʋu Biblia,
eye míaƒo nu na mía Ɖela lɔlɔã.
38 Mía Fofo Dziƒoʋĩtɔ, dɔmenyotɔ, míeva Wò Ŋku me ŋdi sia kple
ɖokuibɔbɔ gã, hele akpe dam na Wò ƒota na nusianu si nɔ anyigba
dzi kpɔ la, alo esi ava nɔe la, ɖe Aƒetɔ Yesu Kristo ta. Elabena, Eya
Enye Amesi he ame kple Mawu ƒoƒu ɖekae, hele avu mí amesiwo
nye ame dahe madzemadzewo, kple dzro manyamawuwo la. Míenɔ
adzɔge tso Mawu gbɔ, to—to tiatia, si mía ŋutɔwo míewɔ me; míewɔ
tiatia na mía ɖokui hete ɖa yi adzɔge le Eyama gbɔ. Ke Enyo dɔme
ŋutɔ be wòva, eye esime míeganye amesiwo medze Mawu ŋu o la,
esime míeganye nuvɔw̃ɔlawo, hele adzɔge le Mawu ŋu la, Ele avu mí
gbɔe va Fofo la gbɔ, to Eya Ŋutɔ ƒe Ʋu kɔkɔ ɖi me.
39 Ale gbegbe míeda akpe na Wò ɖe Eta! Eye egbe la ele tsitre abe
Avulela ene, Ame ɖeka si le Mawu kple amegbetɔ dome, Si ate ŋu
awɔ be gbedodoɖa naɖo Mawu ƒe Ŋku me, to Eya Ŋutɔ ƒe Ʋu, si
Wòkɔ ɖi tso anyigba yi Ŋtikɔkɔe me ƒe tomekpe dzi. Eto lãkpɔ me
va xexe sia me, wodzi le lãnuɖunu me. Edzo le xexeame, to gaglagbe
kufiatsotso me. Anyigba medi Eyama o. Dziƒo mete ŋu Xɔe o, elabena
Ezu nuvɔw̃ɔla, Etsɔ míaƒe nuvɔw̃o ɖo Eɖokui dzi. Anyigba mele Edim
o. Wogbe Eyama, “Mite ɖa le Ame sia ƒomevi gbɔ!” Gɔ̃ hã ekpɔ…gɔ̃
hã mekpɔ teƒe si woadzii le alo teƒe si woaku ɖo o. Eye Wohee ɖe
Dziƒo kple anyigba dome; Dziƒowo mete ŋu Xɔe o, eye anyigba hã
melɔ̃ Wònɔ edzi o. Ke Wòku, alekekee hã, be yeaɖe mí tso nuvɔ̃ me,
be yeayɔ dɔ míaƒe dɔléléwo, be yeana mí dzidzɔ kple anyinɔnɔ le lɔlɔ̃
me esime míegale anyigba dzi afii. Ɖela ka tɔgbee nye sia! Oo, ale
gbegbe míeda akpe na Wò ɖe Etae!
40 Oo Mawu, na be míatrɔ míaƒe dzi ƒe subɔsubɔ ɖesiaɖe kɔ ɖi na
Eyama, eye na Eya ɖeka ko. Na be bubudede ɖesiaɖe kple subɔsubɔ
ɖesiaɖe, nusianu si doa go le míaƒe nuyiwo dzi alo le dziwo me la, na
be woada esiawo ɖe Eyama Si dze na wo katã la dzi, Eya Amesi nɔ
Fiazikpui dzi gbeɖeka, helé Agbalẽ la ɖe Eƒe asi me. Amea ɖeke mele
Dziƒo alo le anyigba dzi si dze alo ate ŋu akpɔ Agbalẽa ŋutɔ hã o, alo
aɖe Nutrenu siwo tre Enu la ɖa o. Eye Alẽvi sia si wowu, le anyigba
ƒe gɔmeɖoɖo me la, va, Hexɔe le Eƒe asi me, ʋu Nutrenuawo heʋu nu
le—le Nyawo nu, na amewo.
41 Eye, Fofo, míele gbe dom ɖa egbe be Eƒe Gbɔgbɔ Kɔkɔe naʋu nu
le míaƒe dziwo nu tso viviti si katã le eme la me, natu ka míaƒe aɖewo
tso vlonyenyewo katã me, tsɔ míaƒe nuvɔw̃o ke mí, eye ɖe viviti la
katã ɖa, eye nage ɖe míaƒe dzi me ŋdi sia.
42 Eye vevietɔ ɖevi sue siawo la, Mawu, yra wo esime wonɔ anyi
ɖe afisia le ŋdi sia kple wo dada lɔlɔãwo. Mawu, ale gbegbe míeda
akpe na Wò ɖe vinɔnyenye ta, ɖe nyɔnu vavã nyenye ta! Le viviti sia

katã titina, kple trɔs̃ubɔsubɔ, kple ŋunyɔ̃ kple gbegblẽ si le xexeame
la, gake hã vidada vavã, ŋutɔŋutɔwo gale mía si. Ale gbegbe míeda
akpe na Wò ɖe wo ta! Ɖeviwo kple tsitsiawo siaa, mí katã sɔsɔe la,
míele akpe dam na Wò, Fofo, ɖe vinɔnyenye vavã ta. Eye míele gbe
dom ɖa, Mawu, bena Nàyra wo.
43 Mele kpɔkpɔm be, mía nɔviŋutsuwo kple nyɔnu geɖewo, siwo
bɔbɔ nɔ anyi ɖe afisia ŋdi sia la, wodo roza seƒoƒo ɣi alo wotsɔ
roza seƒoƒo ɣi ku awu ŋu kple seƒoƒowo, si fia be wo dada kɔkɔe
lɔlɔã tso xɔmetsovɔ la, yi go kemɛ dzi; womeku o, ke boŋ wole agbe
tegbetegbe. Gbeɖeka la woawo hã, wole vava ge, le tɔ la to, eye le
afima la woagakpɔ wo ake, le go kemɛ dzi. Ame geɖewo do roza
seƒoƒo dzĩ, wodada kpɔtɔ le afii. Míeda akpe na Wò ɖe esia ta.
44 Míele gbe dom ɖa be Nàyra mí katã ɖe du esime míele Wò Nya
la srɔm̃, elabena míebiae le Kristo ƒe Ŋkɔ me. Amen.
45 Azɔ Aƒetɔ la nayra mi. Eye míadze Nya la dzi ziɖeka ŋdi sia.
Azɔ, gbã, hafi woawɔ fefe sue sia la, mebu tame le vidadawo kple
ɖevi suewo ŋu…Eye ɖewomahĩ woaɖo tom, elabena gbe le nusia
nu ƒã. Eye mele fefe suea ɖe wɔ ge, elabena mele dzesi demi fifia
be nye subɔsubɔwo la, ɣeaɖewoɣi fefewɔwɔwo nana kpekpeɖeŋu
geɖe. Miesusui nenema oa? Ɖevi suewo sea egɔme nyuie tsɔwu. Mele
ŋutsuvi sue evea ɖewo kpɔm, wobɔbɔ nɔ anyi woƒe ŋkuwo le dzo
dam, hele kpɔyem azɔ, esiwo ava zu ŋutsu le etsɔ si gbɔna nenye be
etsɔ si gbɔna me anɔ anyi la.
46 Ke azɔ hafi míakpɔ fefe la, alo nu bubu ɖesiaɖe si le edzi yi ge
le hamea me la, ele be Biblia ƒe gɔmeɖoanyi nanɔ esi. Amen. Ele be
wòanye Biblia ƒe gɔmeɖoanyi. Gbã, mina mí katã míaʋui ɖe Mateo
me, ta 16 lia kple kpukpui 25 lia, eye míaxlẽ kpukpui siawo. Gbã,
esime míele nu xlẽm la, le dzadzram ɖo la, ɖewomahĩ ɖevi suewo
ado go va le ga ma me. Azɔ Mateo 16:25, míele xlẽm ale:

Elabena amesi ke be yeaɖe yeƒe agbe la atsrɔẽ: ke amesi ke
atsrɔ̃ eƒe agbe le tanye la akpɔe.

47 Azɔ, esia nye Ŋɔŋlɔa ɖe si le vevie ŋutɔ. Mina mí katã míaxlẽe ɖe
du. Aleke gblɔm miele? Amesiame, ɖevi suewo kple amesiame, ɖe du
azɔ. [Nɔviŋutsu Branham kple ƒuƒoƒea xlẽ Ŋɔŋlɔ sia ɖe du—Tala.]

Elabena amesi ke be yeaɖe yeƒe agbe la atsrɔẽ: ke amesi ke
atsrɔ̃ eƒe agbe le tanye la akpɔe.

48 Minyaa, ŋutsuviwo kple nyɔnuviwo, eye menya be esia avivi
ametsitsiwo hã nu nenema ke pɛpɛpɛ abe ɖeviwo ene. Gake, Ŋɔŋlɔ
ma le vevie ŋutɔ! Ke Ŋɔŋlɔa ɖewo le vevie ale gbegbe be Mawu dae
ɖe Nyanyuie eneawo katã me: Mateo, Marko, Luka, kple Yohanes.



10 NYA SI WOGBLƆ LA

Gake, esia ya gale vevie ŋutɔ ale gbegbe be Eŋlɔe ɖe Nyanyuia me zi
adẽ sɔŋ! Esia do go le Ye Ŋutɔ ƒe nu me zi adẽ sɔŋ, Yesu.
49 Azɔ le gama le Marko me la, míaʋu afima, eye ta 8 lia me le
Marko me, eye mídze egɔme le kpukpui 34 lia dzi, eye míaxlẽ ɖe sinu
le afima. Eye megadi be míade dzesii le afisia hã ake, kple afisi Yesu
gblɔ esia le ƒe dziyiyi vie. Ke miɖo ŋku edzi be, Eŋlɔe ɖe Nyanyuia
me zi gbɔ zi adẽ, ale be woakpɔ kakaɖedzi! Eve enye ɖaseɖiɖi, gake
Eda ema ƒe teƒe etɔ̃ ɖi, mikpɔea, ale be woakpɔ kakaɖedzi be miaɖo
ŋku edzi.

Eye wòyɔ—eye woyɔ ameha la kple eƒe nusrɔl̃awo, va egbɔ
gblɔ na wo bena, Amesi ke le lɔlɔm̃ bena, yeadze yonyeme la
negbe nu le ye ŋutɔ ɖokui gbɔ,…wòatsɔ eƒe atitsoga eye woadze
yonyeme.

50 Azɔ, gɔmeɖela ɖeka ŋlɔẽ be, “Wòatsɔ eƒe atitsoga eye wòadze
Yonyeme gbesiagbe.” Azɔ, azɔ kpukpui 35 lia. Miɖo to:

Elabena amesi ke di be yeaɖe yeƒe agbe la ele tsrɔ̃ ge; ke amesi
ke atsrɔ̃ eƒe agbe le nye kple nyanyui la ŋuti la, aɖee.
Elabena viɖe ka wòanye na ame, ne xexeame blibo la katã zu

etɔ, eye wòabu eƒe luʋɔ mahã?
Alo nuka amegbetɔ atsɔ ana agaxɔ eƒe luʋɔ mahã?

51 Azɔ mina míatsɔ kpukpui 35 lia eye mí katã míagbugbɔ gblɔe
azɔ. Esɔ gbe. Azɔ mina mí katã míagblɔe. Míeyina Marko 8:16, azɔ
mina mí katã míagblɔe; Marko 8:16, tsaflatse na mi, Marko 8:16, 35.
O, vana fifia la nyemekpɔe nyui o. Marko 8, taflatse. Marko, Marko
Kɔkɔe, ta 8 lia, kpukpui 35 lia. Azɔ mina míatee akpɔ. Mark Kɔkɔe,
ta 8 lia, kpukpui 35 lia. Azɔ míeke ɖe eŋu. Mina míaxlẽe. [Nɔviŋutsu
Branham kple ƒuƒoƒea xlẽ Ŋɔŋlɔ sia ɖe du—Tala.]

Elabena amesi ke di be yeaɖe yeƒe agbe la atsrɔẽ; ke amesi ke
atsrɔ̃ eƒe agbe le nye kple nyanyui la ta la,…aɖee.

52 Ɖe esia menyo ta oa? Azɔ, míyi dzi kple míaƒe ŋutinya sue la, eye
esi ɖeviawo le vavam la woanɔ woƒe teƒe xɔm. Nɔƒenalawo nanɔ ŋku
lém ɖe wo ŋu esime woa, le ɖoɖoe zizi me…miakpɔ ɖa be miate ŋu
akplɔ wo va afisia, esime míatsɔ míaƒe ŋutinya la ana. Míatu esia, ɖe
fefewɔwɔ dzi, ŋdi sia. Eye nye la, zi geɖe, le afisia ŋkekea ɖewo va
yi me la…
53 Nɔviŋutsu kple Nɔvinyɔnu Wood nɔ anyi kplim, mexɔe se, le
takpekpe mamlɛa me le dzia ɖaa, eye menɔ nu ƒom le Kristotɔ
Asitsalawo ƒe Ŋdinuɖuƒe. Eye mewɔ fefe suea ɖe le Zaxeo si le…
si le gboti la me, eye, esime Yesu vayina ŋuti, kple alesi wòfɔ
gbeɖuɖɔgago, minyae (eye metsɔe wɔ fefee), eye wòlia ɖe ati la

dzi, be yeakpɔ Yesu; asitsala aɖe si bɔbɔ nɔ ati dzi afima, minyae,
enɔ bebem na Yesu. Eye Yesu menya afisi wònɔ o, abe ɖe mienya,
mienyaa. Eye wògblɔ be, “Oo, wogblɔ nam be Ŋutsu ma nyaa nuwo
eye wòte ŋu gblɔ nuwo ɖi do ŋgɔ, eye wònya afisi ga le akpa ƒe dɔme
le. Nyemexɔ edzi se o.” Eye Yesu zɔ tẽ va ɖo ati la te. Eye wògblɔ be,
“Oo, Mete ŋu le kpɔ ye ge o, menɔ anyi ɖe ati la dzi.”
54 Yesu tɔ te hewu mo dzi, gblɔ bena, “Zaxeo, ɖi va.” Menye ɖeko
wònya be ele dzi afima o, gake Enya amesi wònye hã.
55 Ale mesusu be fefewɔwɔ kpena ɖe ametsitsiwo ŋu ɣeaɖewoɣi,
ŋutsuvi kple nyɔnuvi tsitsiwo, nenema ke wòle na ɖekakpuiwo.
56 Ale fifia miate ŋu abiam be, ne esia wu nu vɔ bena, “Nɔviŋutsu
Branham, afika èkpɔ nya mawo le kuɖe ameawo ŋuti kpakple ŋkɔawo
le?” Wo dometɔ aɖewo la, xɔñye nyuie Nɔviŋutsu Booth-Clibborn ye
kpe ɖe ŋunye. Eye bubu la, tso Josephus, blemaŋutinyaŋlɔla gã la
gbɔ. Eye gawu la le agbalẽ siwo kuɖe blemaŋutinya ŋu siwo mexlẽ,
tso nyadzɔdzɔ sia ŋuti, kple bubuawo. Ke afimae mekpɔ nye nyawo
le kuɖe nusi tsɔ ge miala ana le fefewɔwɔ me ŋdi sia, hena esia.
57 Mekpɔ be míaƒe ɖevi suewo le go dom azɔ, hena ŋutinya sia si
na ge míala ŋdi sia. Azɔ mi ŋutsuvi kple nyɔnuvi suewo, ne miate ŋui
la, ame alesinu di be, yeava ŋgɔgbe afii ko. Nɔƒe atɔ̃ alo adẽ aɖewo le
afisia si vo. Ne mialɔ̃ be miava ŋgɔgbe le afisia tututu la, anye dzidzɔ
na mí be miaxɔ mi. Wova ɖe game dzi tututu hena fefewɔwɔ sue la
le afisia.
58 Ke azɔ nenema mewɔ hafi kpɔ nyanyanana siawo, alesi meva ke
ɖe eŋue. Ameaɖe ate ŋu aku ɖe numa ŋu agblɔ be, “Ã, nyemexlẽ
ema ya kpɔ le Biblia me o.” Gake, ne mexlẽe kpɔ o la, blemaŋutinya
hee ɖe go, mikpɔea. Ekema ye katã nye ŋutinya ɖeka ko, negbe ɖeko
wòbɔe le—le—le fefe suea ɖe ƒe nɔnɔme me.
59 Ke, ale la, nenemae! Nenemae! Yowòmetɔ enye ema? Oo, eɖi wò
vavã! Eye enye ŋutsuvi nyuia ɖe hã. Nanya ziɖeka be enyee. Esɔ gbe.
60 Azɔ edi be yeava ŋgɔgbe ava nɔ afisiaa? Nyɔnuvi sue eve, alo
etɔ̃ le afii. Míatɔwo, enyo ŋutɔ hedzeani hã! Azɔ medi be…Ŋutinya
sue sia le ŋdi sia la enye nyɔnuvi kple ŋutsuvi suewo tɔ. Aƒenɔviwo
Collins, mexɔe se be nèle afima, kpakple nɔvinyɔnu kemɛ hã; miedi
be yewoayi gama tututu, aɖanɔ anyia, lɔlɔã. Ɛ̃ ɖe, mexɔ se be teƒea
ɖe le afima tututu, ne aƒenɔ la alɔ—̃alɔ̃ aɖe eƒe agbalẽ sue la ɖa. Ke—
ke le afisia tututu la nɔƒe evea ɖewo gale afisia.
61 Medi be ŋutsuvi kple nyɔnuvi sue siawo katã nava ŋgɔ afii, ale be
mate ŋu aƒo nu na wo. Afisia, le afii la zikpui aɖe li. Miele egbɔ kpɔm
be miakpɔ zikpuia ɖewo na mi. Ɛ,̃ amegã. Wo dometɔa ɖewo akpe
ɖe mia ŋu le afisia. Ekema, miedi be esia nanye ɖevi ŋusuviwo kple

nyɔnuviwo tɔ. Oo, míatɔwo! Ɖe esia menyo ŋutɔ oa? Azɔ esia nye…
Mexɔe se be mía vi ʋeea ɖewo agasusɔ, Nɔviŋutsu Neville, megale
evea ɖewo kpɔm siwo gbɔna. Ke azɔ esia nyo ŋutɔ!
62 Vidada nenie le afisia? Mikɔ asi yi dzi. Oo, esia nyo ŋutɔ! Azɔ,
esia nyo ŋutɔ hedzeani.
63 Azɔ ne mi nyɔnuvi sue siwo le megbe miadi be miava afisia la,
miva ŋgɔ afii tututu, nenye be mietsi ate ŋu adzo le dada gbɔ. Eye
dada lɔ̃ be nàva nɔ ŋgɔgbe afii la, enyo, gblɔe nɛ be neva ŋgɔ afii.
Enye dada tɔ, hã. Esɔ gbe, azɔ.
64 Magblɔe na mi, ɖeviwo, míaxlẽ kpukpui ɖeka ko. Ɖe mi katã
miedi be míagbugbɔ agblɔe kplima? Ɖe mi katã mielɔ̃ be míagbugbɔ
agblɔ kpukpui sia kplima? Azɔ, wokpɔe le Mateo Kɔkɔe me, ta 16 lia
eye kpukpui 25 lia, nusi ŋuti míele nu ƒo ge le la. Azɔ ɖevi sue siawo
la…Ŋutsuvi kple nyɔnuvi ɖesiaɖe, ŋdi sia, migbugbɔ gblɔe kplim
azɔ. Agblɔ be, “Mateo Kɔkɔe,” [Ŋutsuviwo kple nyɔnuviwo gblɔ be,
“Mateo Kɔkɔe,”—Tala.] “ta 16 lia,” [“ta 16 lia,”] “kpukpui 25 lia.”
[“kpukpui 25 lia.”] Azɔ migbugbɔ gblɔe kplim. “Elabena amesi ke
be yeaɖe eƒe agbe la” [“Elabena amesi ke be yeaɖe eƒe agbe la”]
“latsrɔẽ;” [“latsrɔẽ;”] “ke amesi atsrɔ̃ eƒe agbe le Tanye la aɖee.” [“ke
amesi atsrɔ̃ eƒe agbe le Tanye la aɖee.”] Aɖee! Ɛ̃ ɖe, mina míagagblɔe
ake. “Amesi ke” [“Amesi ke”] “be yeabu eƒe agbe la” [“be yeabu eƒe
agbe”] “le Tanye la” [“le Tanye la”] “aɖee.” [“aɖee.”] Enyo ŋutɔ!
65 Azɔ, ŋutsuviwo kple nyɔnuviwo, minya nukaea? Nu geɖewo le
xexeame esiwo nye nu xɔasiwo vavã. Eye nusiawo dometɔ ɖeka enye,
ele mia si egbe, eyae nye luʋɔ si le ŋutilã ma me. Ke eyae nye nusi
xɔasi wu nusianu le xexeame, na wò. Esia sɔ gbea, vidada? Gblɔ be,
“Amen.” [Vidadawo gblɔ be, “Amen.”—Tala.] Nu xɔasitɔ wu si le mia
si la enye luʋɔ. Eye ne èle wò luʋɔ ɖi la, ekema èle ebu ge. Gake ne
èbu wò luʋɔ la, ekema èle eɖe ge; ne èbu wò luʋɔ na Yesu, mikpɔea.
Le gbɔgblɔ bubu me la, ne exɔ Yesu dzi se, ètrɔ zu Eƒe nusrɔl̃a. Ekema
ne ètsɔ wò agbe na Yesu esime ènye ɖevi alea, ke ekema ele…Ele eɖe
ge na Agbe mavɔ. Gake ne—ne edi be yealée ɖi la, ele ebu ge; ɛ ̃ ɖe,
abui. Èle didim be yeawɔ nu ale be nyɔnuvi kple ŋutsuvi mamlɛ siwo
le gbɔme afii, eye nado go awɔ nu abe alesi wo wɔa nu ene, ekema
ele—ele e—ebu ge. Gake ne èdi be yeaɖo yeƒe agbe anyi na Yesu la,
ekema ele èkpɔ ge hena Mavɔmavɔ tegbee.
66 Azɔ, miɖo ŋku edzi azɔ, be nusi xɔasi wu le xexea katã me la,
enye wò luʋɔ sue la. Gake ne èlée ɖi la, nàtsrɔẽ; ne etsɔe na Yesu la,
nàkpɔe. Ɖe miate ŋu agblɔ esia kplima? Ne…Migblɔe, “Ne melée ɖi
la,” [Ŋutsuviwo kple nyɔnuviwo gblɔ be, “Ne melée ɖi la,”—Tala.]
“Mabui;” [“Mabui;”] “ke ne metsɔe na Yesu la,” [“ke ne metsɔe

na Yesu la,”] “makpɔe.” [“makpɔe.”] Eyae nye ma! Azɔ mise eme.
Menye nenema…
67 Vidada siwo katã kpɔe be esia nyo ŋutɔ la, nagblɔ be, “Amen.”
[Vidadawo gblɔ be, “Amen!”—Tala.] Oo, esia nyo ŋutɔ! Enyo.
68 Azɔ, mikpɔea, nu ɖeka li si nàte ŋu awɔ. Azɔ, heyi dzi. Ne wodi be
yewoawɔ nu abe esia la, eye xexeme nasu esi wòdi be…Ne ŋutsuviwo
kple nyɔnuviwo wodi be yewoayi egodo afima la eye yewoawɔ nuwo,
agblɔ ŋutinyawo eye yewoagblɔ nusiwo menyo o la, eye—eye woata
fu ame afi fi, eye—eye woawɔ nu gbegblẽ, eye woafi dɔ akpɔ le
suku, kple numawo la, heyi dzi; wobu. Wobui. Gake ne nàtsɔe na
Yesu la, womawɔ esia o, ke eyae laɖee. Eyae nye nusi miedi be
miawɔ. Alo oa?
69 Azɔ miadze miaƒe ŋutinya sue la gɔme. Azɔ, ema nye gɔmeɖoɖo
na mí, azɔ miɖo ŋku edzi. Azɔ mina miadze míaƒe ŋutinya la gɔme.
Azɔ, na ame tsitsiwo la, eye na—na vifofowo kple vidadawo la,
miɖo to, miawo hã, azɔ; miawo, vevietɔ mi vidadawo kple fofowo
la. Azɔ ɖeko…eye miadze egɔme. Milɔña ŋutinya suewoa? Milɔñɛa?
Oo, ɖeko melɔña esia! Vevietɔ enye fifia…Miexlẽna ŋutinya geɖe
siwo menye nyateƒe o. Gake ŋutinya sia ya nye nyateƒe, enye Nyateƒe
vavã, eƒe Nyati ɖesiaɖe. Ele Mawu ƒe Biblia me, eyata ele be wòanye
Nyateƒe, mikpɔea, elabena Enye Nya la. Mawu ƒe Nya la enye
Nyateƒe.
70 “Azɔ, minyaa,” egblɔ be, “Ɖeɖi te ŋunye ale gbegbe. Ɖe—ɖe—
ɖeɖi te ŋunye ŋutɔ meyina kuku ge.”
71 “Enyo,” egblɔ be, “nukata meyi dziƒoxɔa dzi be nàɖamlɔ anyi o?
Amlɔ̃ aba sue dzi, akpasa si le dzi afima, eye namlɔ anyi.”
72 Egblɔ bena, “Gake, oo, ɖeɖi te ŋunye ŋutɔ.” Egblɔ be, “Oo, lɔlɔã,
ne ɖe miakpɔ nusi mekpɔ egbe la! Oo, me…me, nusi…nyemehiã
fiẽnuɖuɖu ŋutɔ hã o! Oo, edzi ŋɔ,̃ nukpɔkpɔ si mekpɔ egbe!”

Egblɔ be, “Enyo, nukae nye nua si ekpɔ?”
73 Egblɔ be, “Enyo, nyemate ŋu agblɔe na wò, le ɖeviwo ŋku me o,
oo, edzi ŋɔ̃ ŋutɔ! Míatɔwo, enyra ŋutɔ!”

“Enyo, nukae nye nua si èkpɔ?”
74 “Enyo, meyina ɖe dzia be mamlɔ̃ anyi vie, eye ekema—eye
ekema le fiẽnuɖuɖu megbe esi míetsɔ ɖeviwo mlɔ anyi vɔ keŋ la,
ekema magblɔe na wò nusi dzɔ egbe.”

“Esɔ gbe,” nenema wògblɔ.
75 Eye wòyi ɖe dziƒoxɔa me. Emlɔ anyi. “Oo, ɖeɖi te ŋunye ale
gbegbe! Oo, míatɔwo!” Minya alesi papa nɔna ne ɖeɖi te eŋu, vãvã
ɖeɖi sɔŋ te eŋu!

76 Eye le ɣeyiɣia ɖe megbe ko la, nyɔnuvi sue si ƒe ŋkuwo dzi kɔ
la, dze du sisi le xlã ƒom le xɔa me, hekɔ gbe dzi le nu ƒom. Egblɔ
be, “Sh-sh-sh, sh-sh-sh, dzudzɔ numa. Ava fɔ papa. Eye, oo, ɖeɖi te
eŋu ŋutɔ esusɔ vie wò—wòdi be yeaku. Agbenɔnɔ megadzroe o. Ke
ne ɖeɖi te papa ŋu nenema gbegbe la, enyo, ele be míaɖe asi le eŋu
be wòadɔ̃ alɔ̃ vie. Gafɔe o.” Eye Miriam sue la, yi ɖa bɔbɔ nɔ anyi, be
yeanɔ anyi kpoo.
77 Eteƒe medidi o la ena fiẽnuɖuɖu la sɔgbe, eyata elia atrakpuiawo
eye wò—wòyi ɖayɔe, “Amram?”
78 Eye wògblɔ be, “Ɛ,̃ Yoxebet, fifi laa. Meɖi gbɔna.” Ale woɖiɖi
atrakpui la, minyae, eye woɖu fiẽ nuɖuɖu vivia ɖe.
79 Eyata esi woɖu fiẽnuɖuɖu la vɔ, eye ŋutsuvi sue—sueawo kple
nyɔnuvi sueawo katã ɖu woƒe nu vɔ la, nukaŋutie, wo…wo dada tsɔ
nuawo ƒu gbe eye wotsɔ wo mlɔ̃ aba dzi.
80 Emegbe eya hã yi anyimlɔƒe le xɔ me, eya kple srɔã, eye wobɔbɔ
nɔ anyi. Egblɔ be, “Enyo, azɔ, nukae nye nua si ekpɔ egbe, Amram, si
tɔtɔ wò zã sia me ale—ale gbegbe, be megadi be yeanɔ agbe o?”
81 “Oo,” egblɔ be, “lɔlɔã, ɖe—ɖeko nyemate ŋu ase egɔme o.” Egblɔ
be, “Mekpɔ…Enyo, míekpɔnɛ gbesiagbe, gake egbetɔ ya le tɔxɛ.” Ebe,
“Oo, me—mekpɔ nu dziŋɔ̃ kekeake si tɔgbe nyemekpɔ kpɔ o.” Egblɔ
be, “Míaƒe ŋutsuviwo daheawo, wo dometɔa ɖewo mexɔ ƒe wuieve hã
o, wole tasiaɖam gã xoxoe la tutum, eye wode ka kɔ na wo nenema.
Eye ɖevi mawo tutue ʋuu womagate ŋu atutui o, woɖo aga gã la
nu, afisi kpe gã mawo le, eye womegate ŋu tutui yi ŋgɔ o. Eye eteƒe
medidi o la tasiaɖam la to gbe ɖeɖe eye wònɔ yiyim blewu ŋutɔ, ke
sẽ ko la etɔ te. Le mɔa dzi la ŋutsua ɖe gbɔna, oo, enye gbogbolulu!
Ete gbe ɖa be, ‘Nukata mietɔ te tasiaɖam sia?’ ‘Wham!’ kple atam
mawo si wòlɔ̃ abe da ene, eye wòdoe ɖe dzime na wo, eye ʋu nɔ
sisim le woƒe dzime, henɔ kɔkɔm ɖi nenema. Ke ɖeko ɖevi sueawo ku
ɖe ka sia ŋu hele avi fam.” Egblɔbe, “Oo, Yoxebet! Nuka míate ŋu
awɔ, vidada?” Ebe, “Mawu ƒe dukɔ míenye. Mawu yra mí. Míenye
Abraham, Isaac, kple Yakob ƒe viwo. Ke nukaŋuti wòle be míanye
kluviwo le afisia na nusiawo? Oo, edzi ŋɔ̃ ŋutɔ alesi ɖevi sue mawo
do ɣlie. Oo, eye medo gbe ɖa, do gbe ɖa gado gbe ɖa, Yoxebet, eye
ewɔ abe ɖe Mawu mele to ɖomem ŋutɔ hã o. Medo gbe ɖa gado gbe
ɖa, eye Wòwɔ abe ɖe Wòtrɔ to ɖa le ŋunye ene, Mele nye nyawo sem
kura o. Ewɔ abe ɖe Megatsɔ ɖeke le eme azɔ o.”
82 “Azɔ,” egblɔ be, “kpɔ ɖa, Amram, ema meɖi wò nyagbɔgblɔ o.
Fofo vavã nènye, eye wòe…Ema meɖi wò nyagbɔgblɔ kura o, elabena
wòe nɔa ŋusẽ dom mí ɣesiaɣi, henɔa gbɔgblɔm na mí be míaxɔ
Mawu dzi se.”

83 “Oo, gake, lɔlɔã, esi medo gbe ɖa ŋutɔ, gake Mawu meɖo tom
o la, eye nua wɔ abe ɖe wòle vɔ̃ dzɔm ɖedzi ga sia game. Zi geɖe si
medo gbe ɖa la, zi nenema ke wògadzɔa vɔ̃ ɖedzi.”
84 Gake, ŋutsuvi kple nyɔnuvi suewo, ɖe Mawu ɖoa to gbedodoɖa?
[Ŋutsuviwo kple nyɔnuviwo gblɔ be, “Ɛ.̃”—Tala.] Eɖoa to
gbedodoɖa. Ɖe Mawu ɖoa gbedodoɖa ŋua? [“Ɛ.̃”] Ɛ̃ ɖe. Ɖe Wòɖoa
eŋuti kaba ŋutɔa? Menye ɣesiaɣie o. Ewɔnɛa? O. Ɣeaɖewoɣi la
Enana be míalala. Esɔ gbea? [“Ɛ.̃”] Gake, Mawu ɖoa to gbedodoɖa,
ɖe Wòwɔnɛa? Eye ne nusianu le gbegblẽm la, ema menye dzesi si fia
be míadzudzɔ gbedodoɖa o. Ɖeko míayi gbedodoɖa dzi, alekekee hã,
alo oa? Ele teƒe. Azɔ, mieɖo eŋu nyuie. Mawu ɖoa gbedodoɖa ŋu.
Mina mí katã míagblɔe ɖe du. “Mawu ɖoa gbedodoɖa ŋu.” Ɛ.̃ Meka
alesi nɔnɔmeawo le o, Eɖoa eŋu, alekekee hã. Esɔ gbe.

“Enyo, ɖe nàgado gbe ɖa akea?”
85 “Ɛ.̃” Ke ɣaɣlaƒe ƒe xɔa ɖe le papa si le xɔtame ɖaa afisi wòyina
ɖadoa gbe ɖa le. Eyata eyi ɖe afima le zã ma me, edze klo ɖe aba ƒe
axa dzi, egblɔ be…Azɔ egblɔ be, “Yoxebet, azɔ yehi ɖamlɔ anyi, wò
kple ɖeviawo. Elabena, migaɖe fu nam o, mele gbe do ɖa ge ɖewohĩ
le zã blibo la katã.”
86 Eyata eyi ɖe eƒe klowo dzi, eye wòdo gbe ɖa gado gbe ɖa.
Mekpɔe wòkɔ eƒe asiwo ɖe dzi, gblɔ be, “Oo Abraham, Isaac, kple
Yakob ƒe Mawu, ɖo ŋku Wò ŋugbedodo na Wò dukɔ la dzi! Miawoe
nye si le keke Egipte afii, eye míele kluvinyenye me. Eye, oo, mía
dzikpɔlawo wole—wole mía dzi zim be míawɔ nuwo, eye wole
míaƒom nyamanyama, eye míaƒe dukɔ la wo—woɖe awu le wo ŋu
amamae, eye wole mía ƒom kple atam. Ke míenye Wò dukɔ. Oo
Mawu, godoo la Nàse gbedodoɖa! Godoo la Nàɖo gbedodoɖa ŋu!
Eye medo gbe da, gadoe ɖa gaɖoe ɖa, gake Èwɔ abe ɖe Mèɖo eŋu
nam ŋutɔ hã o. Gake, Mawu, mexɔe se be Enye Mawu, eye mlɔeba
la Nàɖo gbedodoɖa ŋu.” Eye wòyi dzi do gbe ɖa nenema, zã blibo la
katã kloe.
87 Eye esi ŋu ke, anɔ abe ga etɔ̃ me alo ga ene me la, eɖi atrakpui la
blewu. Eye wòɖe ŋku kpɔ afima, ke srɔã lɔlɔã sue la le afima, Yoxebet
sue la. Ele aba dzi le alɔ̃ dɔm. Eye Aron sue la kple Miriam sue la wotsɔ̃
avɔ na wo le aba dzi, eye wole alɔ̃ dɔm alesi woate ŋui, hele alɔ̃ me.
Esɔ gbe. Egblɔ nɛ bena…Egblɔ be, “Game yi vɔ, eye egale…”
88 “Ɛ̃ ɖe, medo gbe ɖa zã blibo la katã.” Eƒe ŋkuwo te kple aɖatsiwo,
le esi wofa avi ɖe dukɔa ta la ta.
89 Eye wògblɔ nɛ be, “Kpɔ afii, Amram, mele be nàtsɔe vevie
akpa o.”

90 “Azɔ,” egblɔ be, “ɖo to, lɔlɔã. Esia nyo ŋutɔ. Gake azɔ kpɔ ɖa,
vi eve le asiwò le afima nàhe. Eye agba la nye tɔnye. Ne amea ɖeke
medo gbe ɖa ɖe míaƒe dukɔ dahe la ta o la, nuka woava trɔ zu? Nukae
le dzɔdzɔ ge ne amea ɖeke metsɔ dukɔ sia ɖe eƒe dzi dzi o mahã? Ele
be amea ɖe kokoko nado gbe ɖa.”

“Enyo,” egblɔ be, “Amram, agba la menye wò ɖeka tɔ o.”
91 “Enyo, ewɔ abe tɔnyee ene. Eye alekee hã, mado gbe ɖa, alekee
hã, ɣesiaɣi!”
92 Eyi dɔ me gbemagbe. Eye gbesiagbe la eyina gagbɔna, kple
fukpekpe xoxoe ɖeka ma. Eye eƒe dɔ la sesẽ. Ele be wòa…Wonya
anyi kɔna ɖe kpetsonu gãa ɖe me, eye wòlenɛ be wòatsi tre ɖe egbɔ
le kpodzo gãa ɖe gbɔ. Ne wòʋui la, oo, míatɔwo, esusɔ vie wòafia eƒe
lãgbalẽwu la, dzoxɔxɔ dziŋɔ̃ ma! Egatrɔna kpe mawo dea eme hemèa
wo, aɖe wo le eme; be woatsɔ do mɔ gãwo, kple xɔ kɔkɔ tralawo, na
legbawo kple nusianu. Eye ŋutsu Kristotɔ vavã sia le afima hele dɔ
wɔm nenema, na futɔ la. Gake kluvi wònye, ele kluvinyenye me. Ele
be wòawɔe.
93 Zã sia zã ne egbɔ va aƒe me la, edoa gbe ɖa. Eye wògalia dzia
ake, ɖadoa gbe ɖa agadoe ɖa, eye wògaɖina. Meka ɖe me wu o; gã
dom ko wògale ɖedzi.
94 Eye gbeɖeka le dɔme la ese afluia ɖe. Ebe, “Nukae nye ma? Nukae
nye ma? Mígblɔe nam!” Ameaɖe do dali na nɔvia. Le ɣeyiɣi ʋeea ɖe
megbe, hafi ŋkekea na wu enu la, nusi le dzɔdzɔge la, ɖi le dukɔ blibo
la katã me.
95 Nukae wonye? Takpekpea ɖe le anyi nɔ ge le zã ma me. Fia Farao
Tsitsia, fia ŋutasẽla xoxoe ma le etɔwo katã yɔ ge aƒo ƒu, eye wowɔ
takpekpe gã bubua ɖe. Ke wowɔ takpekpe gã sia le afima.
96 Ale wòge ɖe xɔa me le zã ma me, oo, ɖeɖi te eŋu ale gbegbe. Ege
ɖe eme, ke srɔã gblɔ be, “Amram, lɔlɔã,” eva kpee le mɔa nu gbugbɔ
nu nɛ, hegblɔ be, “Meɖa wò fiẽnuɖuɖu la evivi hexɔdzo. Gake,” ebe,
“lɔlɔã, wò mo lé blanui ŋutɔ. Nukae dzɔ?”
97 Egblɔ be, “Oo, Yoxebet, ne ɖe ènya nusi le dzɔdzɔm la! Oo, edzɔvɔ̃
wu ɖesiaɖe!”

“Nukae?”
98 “Sh-sh, nyemate ŋu agblɔe o, ɖeviawo li. Lala maɖunua vɔ,
magblɔe na wò.”

“Yo.”
99 Ale, woɖo nuɖukplɔã. Ke esi woɖui vɔ la, ekɔ ɖeviawo katã eye
wokplɔ wo yi aba dzi le xɔme.



NUFIAFIA TSO MOSE ŊU 17
100 Ke, woge ɖe xɔme. Egblɔ be, “Yoxebet, medi be magblɔ nyaa ɖe
na wò.” Egblɔ be, “Nu dziŋɔ̃ wu wo dometɔ ɖeka le eme vam.”

“Nukae?”
101 Egblɔ, “Wogale ta kpe ge egbe, zã me. Eye ne wowɔe la, wogale
agba bubuwo da ge ɖe míaƒe dukɔ la dzi.”
102 Eyata, ekema, na míayi ɖe fiaƒeme. Fia Farao kplɔ wo katã yi
afima, hegblɔ be, “Esɔ gbe, mi aʋafiawo! Nukae le dzɔdzɔm le afisia?
Mena gbe daɖi ɖe afisia! Dukɔ sia le dzidzim ɖe dzi ɣesiaɣi! Nukae
le dzɔdzɔm? Ɖe míate ŋu anɔ te esia oa?” Egblɔ be, “Gbeɖeka la
aʋakɔ tutɔ aho va afisia. Eye míaƒe futɔ, siwo le Gosen afima la, nye
Israelvi mawo katã, ava kpe ɖe aʋakɔ sia ŋu, eye woaɖu mía dzi. Eye
míaƒe ganya siwo dedzi la amu dze anyi, míaƒe fiaɖuƒe gã la atsrɔ.̃
Woaha mí. Nukae le dzɔdzɔm ɖe mia dzi? Amea ɖe, ne ƒo nu! Mienya
nyaɖeke agblɔ oa?” Oo, edo adã, edo adã ŋutɔ. Aʋafiawo katã, le
dzodzom nyanyanya.

Wo dometɔ ɖeka tsitre, gblɔ bena, “Fia Farao, nenɔ agbe tegbee.”
“Enyo, gblɔ nusi wɔ ge nala!”

103 Egblɔ be, “Fia nenɔ agbe tegbee. Wò bubume, amegã,” egblɔ be,
“Medi be nada agba kpekpe wu ɖe dukɔ la dzi.”
104 “Tagbɔkukutɔ nènye! Mida agba si kpẽ ɖe dukɔ la dzi vɔ xoxo,
gake wogale dzidzim ɖedzi. Kpɔ ɖa, wòe, nenye ema katã koe nye
susu si le asiwò la, ke nenɔ wò ɖeka si!” Oo, ele adã wɔm.
105 Eteƒe medidi o la ame bubu kɔ asi dzi, eko nu nyãgã, sigbe
abosam ene. Eye wògblɔ be, “Fia Farao nenɔ agbe tegbee.” Egblɔ
be, “Meke ɖe susu la ŋu.”

Egblɔ nɛ be, “Enyo, gblɔe! Meganɔ tsitre ɖe afima nenema ko o!”
106 Egblɔ be, “Magblɔ nusi míate ŋu awɔ la na wò.” Ebe, “Minya be,
dukɔ sia le dzidzim ɖe edzi kabakaba.”
107 “Ɛ,̃ ele teƒe!” Egblɔ be, “Ɖewo le wo dome, ɖewo le woƒe dukɔ
la dome dzi vi abe wuiene sɔŋ, ɣeaɖewoɣi gɔ̃ hã wodzia vi blaeve.
Gake mía ƒe dukɔ ya ne wodzi ƒã la ɖeka.” Egblɔ bena, “Wole dzidzim
ɖedzi kabakaba ŋutɔ, ɖeko woava xɔ anyigba blibo la katã dzi.”
108 Mikpɔea, Mawu nɔ nane wɔm. Mikpɔea, ɖaa la Mawu nyɔã fu le
abosam ƒe ŋkuta, mikpɔea. Mikpɔea? Enya nusi wɔm Wòle. Mikpɔea?
Eye nyɔnuawo nɔ vi dzim sɔgbɔ.
109 “Nukaŋutie,” egblɔ be, “fia nenɔ agbe tegbee. Enyo, Magblɔ nusie
míawɔ. Ɣesiaɣi si nyɔnua ɖe dzi vi ŋutsuvi la…Yi ɖe anyigba la dzi
afima eye nadi nyɔnu aɖewo, esiwo menye vidadawo o. Mikpɔea,
nyɔnu siwo medzi vi kpɔ o, nyɔnu siwo mele vi dim o eye womelɔ̃
vi ƒe nyagbɔ o, adzetɔ ŋɔti legbewo. Mikpɔea, alesi ŋɔtia didi la,

nenema gbegbee! Asiviwo didi ƒlatsa, wosisi nuwo ɖe mo, ke yi nayɔ
wo vɛ. Woawo manya nusi enye vidada ƒe lɔlɔ̃ ŋutɔ hã o. Ekema ne
wodzi vidzĩ si enye ŋutsuvi la, tsyo, na woayi ɖaxɔ vidzĩ ŋutsuvi la
eye woakɔe do goe axlã eƒe ta ɖe gli ŋu wòagbã, adae ƒu gbe ɖoɖa
edadaa nenema. Atsɔe aƒu gbe ɖe vudo gãa ɖe me. Oo, esi ganyo
wue nye be, woatsɔe yie abla eƒe afɔwo kple asiwo, eye woatsɔe
ƒugbe, na lowo be wòaɖu ada ami. Nenema míawɔ aɖe wo ɖa. Ekema
womagadzi sɔgbɔ o, elabena ŋutsuwo magakpɔtɔ ɖe wo dome o; wu
vi ŋutsuviawo katã.”
110 “Oo,” Farao gblɔ be, “esia nyo ŋutɔ! Susu ma nyo ŋutɔ!” Mikpɔ
nusi abosam nyea? Evɔɖ̃i, alo oa? Egblɔ be, “Ekema nenemae dze be
woawɔ! Miheyi ɖadi…Midii…Azɔ, esi wònye be wòe ɖe susu la ta la,
matsɔ wò ɖo dzikpɔla ɖe dɔ sia nu. Heyi nadi nyɔnu tsitsi siwo katã
ènya, esiwo—esiwo menye vidadawo o, eye womelɔã ɖeviwo o. Eye
wole…” Wo…
111 Mikpɔea, vidada tɔ wònye be wòalɔ̃ vi. Miɖo ŋku alesi dawò lɔã
wòa? Enyo, azɔ kpɔ ɖa, vidadawo lɔã ɖevi suewo.
112 Gake ele be woakpɔ amea ɖe si—si ke womele…si ke vi mele wo
si o, womele vi dim o, ɖeko—ɖeko—ɖeko wonye nyɔnu sẽŋutawo.
Eye wogblɔ be, “Wɔ wo kpovitɔwoe. Eye ne ewɔ wo kpɔvitɔwo la,
nade gbe asi nawo be woate ŋu age ɖe aƒe sia ƒe si wolɔ̃ la me faa,
eye woaxɔ vidzĩ sue ɖesiaɖe bene woaxlã eƒe ta ɖe gli woagbã, eye
woatsɔ anyi lowoe. Vidzĩ fẽ ɖesiaɖe!” Oo, ŋutasẽsẽ kae nye si! Ke
mienya nusi wowɔa?

“Esɔ gbe, enyo!”
113 Eye esi ŋu ke esi Amram nɔ dɔ wɔm le afima la, ese be
wowɔ se ma.
114 Oo, edzo yi aƒe me. Egblɔ be, “Oo, Yoxebet! Oo, lɔlɔã, na magblɔ
nyaa ɖe na wò. Ènya be ema la, wowɔe sea? Be woawu vidzĩwo katã.”
Eye wògblɔe nɛ. Egblɔ be, “Oo, nyemate ŋu atsɔ esia o.” Egatrɔ yi ɖe
tamexɔ la me ake, be yeado gbe ɖa. Le zã ma me la edo gbe ɖa alesi
medoe ɖa kpɔ tsã o.
115 Ɖe wòle na mí be míado gbe ɖa madzudzɔmadzudzɔea? Oo, yi
dzi nado gbe ɖa! Ele teƒea? Yi dzi nànɔ gbe dom ɖa ko, meka nusi le
dzɔdzɔm o. Yi gbedodoɖa dzi!
116 Azɔ, ke hafi nànya la, edo gbe ɖa zã blibo la katã, “Oo Mawu, kpɔ
nublanui! Kpe ɖe mía ŋu, Mawu! Míele gbe dom ɖa be Nàkpe ɖe mía
ŋu le goa ɖe me.” Egatrɔ ɖi va gɔme, esi ŋu de asi keke me.
117 Ŋkeke ɖe ŋkeke dzi, eye, oo, ne èkpɔ abobo kpa ƒe le dukɔa mea!
Gbesiagbe la wosea vidadawo ƒe ɣlidodo, le mɔwo dzi ayi agagbɔ.
Woxɔa woƒe vidzĩwo le woƒe abɔwo me, woƒe vidzĩ, ŋutsuvi ŋẽŋẽwo.

Adzetɔ mawo zɔ gena ɖe afima, alé woƒe afɔ sueawo, axlãe ɖe gli
eye woaku, eye wotsɔa wo ƒua gbe na lowo. Vidada dahe la adze klo,
anɔ avi dzi, “Oo, migaxɔ vinye o! Migaxɔ vinye o!” Ke, oo, ɣeyiɣi ka
tɔgbe ema me tom wole!
118 Minya alesi vidadawo lɔã vidzĩwoe, kple alesi wogbugbɔa alɔgo
dzi na woe. Miɖo ŋku alesi mia nɔ kɔa mi he—helea tsi na mi, eye
wòagbugbɔ nu na mi, eye—eye—eye wòagblɔ be minya kpɔkpɔ ŋutɔ.
Kple alesie wòkɔa mi mlɔa anyi le zã me. Eye, oo, ne—ne nàna…
woaʋu ʋɔ sue la, ya fafɛ suea ɖe aƒo ɖe xɔa me, nane nenema ko,
oo, míatɔwo, aʋu du kaba atu ʋɔtru la, atsɔ nu tsyɔ̃ na vidzĩ sue la,
eye, minyae, akɔe. Elɔã wò. Mikpɔea? Elɔã wò. Oo, elɔ̃ nu sue tukui
ma si Mawu tsɔ nɛ, si ke ŋu wɔnaa ɖeke mele o eye mate ŋu awɔ
naneke na eɖokui o, ekema elɔ̃ vidzĩ sue ma. Eye ɖeko wògbugbɔa
nu na vidzĩ sue mawo hefea dze kpli wo, elabena enye vidada vavã.
Mikpɔea?
119 Gake nyɔnu tsitsimawo siwo wua vidzĩwo la, womenya nukae
nye vidada ƒe lɔl̃ɔ̃ ŋutɔ hã o. Menye vidadawo wonye o. Nusi katã
ŋuti wobuna la enye, agɔ ɖuɖu sɔŋ si le woƒe susu me, xexemenuwo,
eyata woyina ɖawua vidzĩ sue mawo. Mietsi fũ anya o, gake esia gale
edzi yim. Ele teƒe. Gake mi ametsitsiwo la mienya nu kuɖe eŋu. Ele
teƒe, nu geɖe tso eŋu! “Oo,” miegblɔna be, “Mami…” Gake fuɖeɖe la
nu ɖeka ma kee. Esɔ gbe, gake mikpɔea womenya nukae nye vidada
ƒe agbe o. Azɔ miese egɔme nusi medi be magblɔ esi megblɔ be
“vidada vavãwo”! Ele teƒe. Vovototo aɖeke melee me o; gbɔgbɔvɔ̃ ma
ke koe! Ke le afima, le ɣemaɣi me la, wo…Mibu akpe teƒe akpewo
teƒe akpewo ŋuti kpɔ ƒe sia ƒe, evɔɖ̃i abe alesi wònɔ le Egipte ene, alo
egavɔɖ̃i wu hã.
120 Ke le afima, ɣemaɣi la, wogena ɖe eme, vidada ƒe lɔlɔ̃ mele wo
me o, eyata woxɔna vidzĩ sue mawo hewuna wo. Oo, enɔ vɔ̃ dzɔm
ɖedzi ganɔ vɔ̃ dzɔm ɖedzi. Ke gbeɖeka la afli bubu gava, be wogale
takpekpe bubu wɔ ge.
121 Farao yɔ eƒe adaŋudelawo katã ƒoƒu, kple amewo katã ƒoƒu. Woyi
ɖe xɔ me afima. Egblɔ be, “Esɔ gbe, Wogale dzidzim ɖe dzi kokoko!
Nuka wɔ ge míala le eŋuti azɔ?”
122 Ŋutsu dadrã dze aye ma ke, si ƒe mo ɖi gbɔgbɔvɔ̃ la, tsi tre. Egblɔ
be, “Fia Farao nenɔ agbe tegbee. Susu aɖe le asinye. Kpɔ ɖa, ena be
ŋutsuawo wɔ dɔ. Ena be womè xɔtukpewo, sɔgbɔ zã gbesiagbe, si ena
wotsɔ gbe wɔ. Ewu ɖe—ɖeviwo keŋ kple nuwo, gake wogale dzidzim
ɖedzi kokoko. Nusi dze be nàwɔ la, enye be naɖo dɔ na nyɔnuawo,
hã. Ne eɖo dɔ na nyɔnuawo la, ekema womegale…” Azɔ, ema menye
nyɔnu ƒe nɔƒe o. Gbeɖe. Eyata wogblɔ be, “Gake ɖo dɔ na nyɔnuawo,
ne woawo hã, woado go ayi afima, aɖamè kpe. Ke ekema ɖeɖi ate

wo ŋu ale gbegbe be ne wogbɔ va aƒe me la, wo—womate ŋu aɖa nu
na wo srɔw̃o o, womate ŋu anye dada nyui o, mikpɔea. Eye ne wole
dɔme dem hele edzi nenema la, ekema wo—womete ŋu le ewɔ ge o.
Eyata, ɖo dɔ na woawo, hã.”
123 “Enyo ŋutɔ! Míatɔwo, nunyala nènye.” Ale woɖo dɔ na
nyɔnuwo katã.
124 Eye Amram tsitsi dahe la esi va do, egbɔ va aƒe me le zã ma
me, gblɔ bena, “Oo, Yoxebet, nyemenya nuka wɔ ge míala o. Azɔ
wole dɔ ɖo ge na nyɔnuwo katã. Me—mele egblɔm na wò, oo, ɖeko
nyemenya nuka mawɔ o! Ɖeko míenye—míenye—míenye…Míenye
kluviwo, eye wòle vɔ̃ dzɔm gale vɔ̃ dzɔm ɖedzi na mí. Ma—magblɔ
esia do ŋgɔ: ne Mawu awɔ nane na mí hã, anye le mí katã ƒe ku
megbee.”
125 Azɔ, Mawu melalana nenema o, Ewɔnɛa? O. Ɖeko Mawu nɔa ŋku
lem ɖe mía ŋu ɣeaɖewoɣi, Ewɔnɛa? Esɔ gbe.
126 Eyata le zã ma me la, egblɔ be, “Meyina dziaƒo aɖado gbe ɖa abe
alesi nyemedoe ɖa kpɔ tsã o!”
127 Azɔ, nenema wòle be woado gbe ɖae, alo oa? Do gbe ɖa alesi
medoe ɖa kpɔ tsã o, ɖo mo vevie vavã! Mikpɔea, ne èyi afima ko
hegblɔ be, “Aƒetɔ, yra Ale-kple-ale-kple-ale,” Mawu ma—matsɔ esia
vevie akpa o. Gake ne eɖo mo vevie vavã la! Ne mi ŋutsuvi kple
nyɔnuvi suewo miele gbe dom ɖa la miɖo mo vevie vavã! Ɖe miewɔnɛ
le sukua? Ɖe mie—miebia Mawu be nekpe ɖe mia ŋu le sukua? Ne—
ne èle suku yi ge eye mèwɔ dɔ nyuie o la, wò ge ɖe xɔ me nàgblɔ be,
“Mawu, me—medi be Wò kpe ɖe ŋunye.”
128 Ɖe miedoa gbe ɖa? Ŋutsuvi kple nyɔnuvi sue nenie doa gbe ɖa?
Mina makpɔ míaƒe asiwo ɖa. Oo, enyo ŋutɔ. Azɔ, esia nyo ŋutɔ. Ɖe
teƒe ɣaɣlaa ɖe le asiwò èyina ɖadoa gbe ɖa le afisi dada kple papa
mekpɔna wò ŋutɔ hã oa? Ɖe nèdoa gbe ɖa nenema? Miawo, miedoa
gbe ɖa nenema o ɖe? Teƒe suea ɖe nenɔ asiwò, nàyi ɖabe ɖo ado
gbe ɖa, eye nàgblɔ wò gbedodoɖa sue la. Egblɔnɛ fiẽ sia fiẽ hafi yina
anyimlɔƒea? Ne èfɔ ŋdi, kple nuwo keŋ laa? Oo, enyo ŋutɔ. Ŋutsuvi
kple nyɔnuvi bubuwo nenie (mikɔ miaƒe asiwo ɖe dzi) doa gbe ɖa?
Le xɔa godo ɖaa. Oo, ɖe esia me nyo ŋutɔ oa? Enyo, azɔ, esia nyo
ŋutɔ. Esia fia be dada kple papa vavãwo le mia si amesiwo fiaa mi
be miawɔ nusiawo. Azɔ, azɔ ne mieɖo hiãhiã me vavã la, anyo na mi
wu be miado gbe ɖa movevietɔe. Ɖe madoe ɖa oa?
129 Ale, Amram sue la, elia dzia. Oo, miatɔwo! Megadi be yeaɖu
fiẽnuɖuɖu hã o. Egblɔ bena, “Nua dzɔ vɔ̃ akpa. Míatɔwo!”

“Oo,” egblɔ be, “edze be nàɖu nu, papa.”
“Ɖeko yemate ŋui o, Yoxebet. Ɖeko nyemate ŋui o. Nye—nye…”

130 “Oo,” egblɔ be “gake èle ku ɖim ŋutɔ, eye èle dzi bim hã, eye wò
mo wɔ hẽ. Èle nu ɖem, kple etɔeawo.”
131 “Oo, nyemenya nuka mawɔ o! Gake,” egblɔ bena, “lɔlɔã, ne amea
ɖeke medro amewo ɖe dzi dzi o la, ne amea ɖeke medo gbe ɖa
ɖe amewo ta o la, nuka wɔ ge míala? Ele vɔ̃ dzɔm ɖedzi na mi.
Kakaɖedzitɔe la, ɣeyiɣia ɖe li, si Mawu asee!”
132 Ɛ,̃ esɔ gbe. Esɔ gbe. Mawu asee. Wò ya ɖo mo vevie eye nànɔ
afíma ko!
133 Oo, azɔ la eƒe dzi lialia la to vovo. Fifia azɔ, esi wòɖo dzia la edze
klo, do eƒe asiwo ɖe yame, do ɣli sesiẽ gblɔ bena, “Mawu, mele nu
ƒom na Wò azɔ!”Amen. Ɖo mo vevie le eme! “Mawu, Wò sie to le, ke
Nàte ŋu ase nu. Wò sie ŋkuwo le, ke Nàte ŋu akpɔ nu. Wò sie susu
le; Ènya Wò Nya la. Ènya Wò Ŋugbedodoawo. Mawu mele kuku ɖem
na Wò, kpɔ afii, Ènye Abraham, Isaac, kple Yakob ƒe Mawu, Wò dukɔ
la le xaxa me, eye wole kukum. Mawu, wɔ nane na mí!” [Nɔviŋutsu
Branham ƒo nyagblɔti dzi zi etɔ—̃Tala.] “Ele be míakpɔ Wò enumake!
Ɖeko wòle be míakpɔ Wò godoo loo, alo miatsrɔ.̃ Édze be míakpɔ Wò.
Ehiã mí godoo, nenye be miatsi agbe.” Emae nye ne èle gbe dom ɖa
ŋutɔŋutɔ. Oo, edo gbe ɖa!
134 Minyaa, ɤeaɖewoɤi la ne amea ɖewo le gbe dom ɖa la, ɖeɖi tea
wo ŋu. Menye nenemae oa, vidada kple vifofo? Oo, ɖeɖi te wo ŋu ale
gbegbe! Nɔviŋutsu Branham la ɤeaɖewoɤi ɖeɖi tea eŋu ale gbegbe
be esusɔ vie ko nuzi natsɔm nenye be meyi gbedoɖaƒe eteƒe didi la;
ɖeko nuzi tsɔam, anɔ anyi nu maɖumaɖu, kple etɔawo, ŋkeke geɖe;
ado gbe ɖa ado gbe ɖa ado gbe ɖa, eye aganɔ mawunya gblɔm. Ke
eva ɖoa afia ɖe si nuzi dina be yeatsɔm, kloe. Ke amewo va ɖoa
nɔnɔme ma me ɤeaɖewoɤi. Menye ɤemaɤie wòle be woadzudzɔ o.
Heyi dzi! Mawu aɖo eŋuti! [Nɔviŋutsu Branham ƒo nyagblɔtia dzi zi
etɔ—̃Tala.] Ɛ,̃ amegã. Heyi dzi nalé me ɖe asi ko! Ɛ,̃ amegã.
135 Eyata egalia dzi vie, le atrakpui xoxoe si le gbe ɖem la dzi. Eye
mate ŋu akpɔ Yoxebet va egbɔ, gblɔ nɛ bena, “Oo, Amram, mègawɔ
o. Lɔlɔã, me—mexɔe se be…”
136 “Azɔ, Yoxebet, kpɔ ɖa, ènye ame wɔame, lɔãme…” Edze tugbe,
nye vidada sue nyakpɔa ɖe. Eye wògbugbɔ alogo dzi nɛ, minyae, heƒu
asi megbe nɛ nenema. Egblɔ bena, “Azɔ, vidada, trɔ yi ɖakɔ Aron
kple—kple Miriam sue la mlɔ anyi. Eye mayi dzia aɖado gbe ɖa. Ke
azɔ, ne èse be mele avi fam la, mègalia dzia va o.”
137 “Enyo, gake, Amram, nuka wɔ ge nàla, lɔlɔã? Wòa, esusɔ
vie naku.”
138 “Ɛ,̃ gake me—medro amewo ƒe agba ɖe nye dzi dzi. Ele be
mawɔ nane kuɖe eŋu. Ele be manɔ klo dzi. Ekema amewo katã…”

Egblɔ be, “Egbe, egbe ɖeka, le kpetsoƒe to dzi la, menɔ afima, woyi
dzi nɔ gbɔgblɔm be, ‘Enyo, godoo, Mawu aɖo to!’ Eye ame tsitsi
dzɔtsu aɖe zɔ va, eɖo asi ali, hegblɔ be, ‘Ɣekaɤie Wòle ese ge?
Ɣekaɤie Wòle ese ge?’ Kpɔ alesi dɔme le amewo vem la ɖa? Wode
asi tsitre tsitsi ɖe Mawu ŋu, elabena wodo gbe ɖa do gbe ɖa gado
gbe ɖa, ke naneke medzɔ o. Eye ame sia do gbe ɖa do gbe ɖa gado
gbe ɖa, ke naneke medzɔ o. Eye nunɔlawo katã nɔ gbɔgblɔm bena,
‘Nukunuwo ƒe ŋkekewo nu va yi, eye nu ɖeka si ko míate ŋu awɔ
lae nye be míabɔbɔ ta na míaƒe dɔdzikpɔlawo siwo nye trɔs̃ubɔlawo,
alo trɔ̃ mawuwo, kple bubuawo. Ke aleke míate ŋu awɔ?’” Gake
egblɔ be, “Ke hã mexɔ Yehowa dzi se! Amen! Mexɔe se be Egaɖoa
gbedodoɖa ŋu!”
139 Exɔ sia dzi sea? [Ƒuƒoƒea gblɔ be, “Amen!”—Tala.] Miexɔ edzi
se? Amen! Mi amesiwo katã xɔ se nenema la, migblɔ be, “Amen.”
[“Amen.”] Egaɖoa gbedodoɖa ŋu! Esɔ gbe.
140 Eɖi ku glãŋui, kpekpeme mega le esi o. Eyae ma lia atrakpui la
yina, eyi ɖe afima hedze klo. Egblɔ be, “Oo Yehowa!” Oo, edo gbe ɖa
alesi medoe ɖa kpɔ tsã o! Egblɔ be, “Yehowa, ɖe kɔ kpɔ afisia ɖa! Enye
Mawu vavã. Míexɔe se bena to le Asiwò. Míexɔe se bena ŋkuwo le
Asiwò. Eye Ènya nuwo katã. Eye míexɔe se bena Wòe nye Hebriviwo
ƒe Mawu, ke míawoe nye ŋugbedodoviwo. Míexɔe se bena Èlea Wò
Nya me ɖe asi.” Egblɔ bena, “Kpɔ trɔs̃ubɔla siawo ɖa le afii, alesi
wòtsɔ míaƒe dɔwɔwɔ, tu mɔ gãwo kple legbawo, kple nu ɖesiaɖe ɖa.
Wò, Yehowa, ɖe Nabɔbɔ nɔ Dziƒo azi kpɔ trɔs̃ubɔlawo woade Dziwòa?
Nyemexɔe se be Nàwɔ nenema o.” Amen!
141 Megaxɔ se kokoko be Ele ewɔ ge! Amen! Ne abosam ge ɖe eme
hã, Mawu ganye Mawu kokoko! Esɔ gbe! Maɖe mɔ na gbɔgbɔvɔ̃ siawo
be woawɔ nenema o. Mexɔe se nenema, egbe, esi nutovɛwo kple
numaɖotawo, kple abunɛnu siawo katã le edzi yim la; kokoko la,
Mawu gale fia ɖum eye Wòganye Mawu kokoko! Esɔ gbe! Nusi hiã
mí enye amea ɖe abe Amram ene, si atsɔ agba la ɖe dzi dzi, esi anɔ
afima ɖaa ado gbe ɖa seɖe ʋuu, vaseɖe esi Dziƒowo namã aʋu ɖe
afima, Mawu aɖi va eye wòaɖo gbedodoɖa ŋu. Amen.
142 “Azɔ kpɔ afii ɖa,” egblɔ be, “Mawu, ɖe Nàɖe asi le trɔs̃ubɔlawo ŋu
be woaɖu fewu le Wò dukɔ ŋuti alea? Kwasiɖawo, kple ɤletiwo kple
ƒewo va yi. Míedo gbe ɖa atraɖi, kpakple aɖatsi, gake la…[Nyaƒoka
la ɖi ƒuƒlu—Tala.] Oo Mawu, ɖe Nàɖe mɔ le nenem nusia ŋua?”
143 Mele ɖokuinye biam se egbe be, esi wotsɔ vidzĩ alafawo le gbe
ƒum ɖe tɔsisiwo kple tsiƒoɖidowo me, eye womeɖe mɔ na wo be
woanɔ agbe o ɖe, eye wole fuɖeɖewo kple nu ɖesiaɖe dzi ɖe; Oo
Yehowa, ɖe Nàɖe mɔ le numa ŋuti wòayi dzia? [Nɔviŋutsu Branham
ƒo nyagblɔtia dzi zi adẽ—Tala.] Egbe, esi whiski kple biya, kple zãme

gbenɔnɔ, kple nu ɖesiaɖe, le ɤli dom sesĩe. Eye gɔ̃ hã nyagblɔti la
gbɔdzɔ ale gbegbe wole vɔvɔm̃ be woagblɔ nyaa ɖe le eŋu. Yehowa,
ɖe Nàɖe mɔ be nu maɖota ma nanɔ edzi yima? Ele eŋu ɖo ge gbeɖeka.
Oo, Eƒe dziku la nu asẽ ne eva ɖo. Ɛ,̃ amegã. Nyɔnuwo ado go atsɔ
wo vi vidzĩwo ƒe ŋku awɔ siga ƒe tre, be woakɔ afi ɖe me, kple nu
ɖesiaɖe. Eye amewo kplɔa wo vi suewo yina biya fiase me, nyɔnuvi
kple ŋutsuvi suewo woanɔ anyi, woxɔ ƒe adẽ alo ƒe enyi ko, anɔ aha
nom, kple nenem nuwo. Ke dukɔ ƒe se da asi ɖe edzi, eye, “Ele teƒe.”
Oo, míatɔwo! Miesusu be Yehowa mele esia kpɔm oa? Esime, wonye
gɔ̃ hã be wole fewu ɖum le amesiwo le ɖoɖo me kple Mawu la ŋu.
Nusiawo katã le edzi yim, wole fewu ɖum. Lala, yi dzi nàlala ko!
Yehowa aɖo eŋu. Megaxa nu o. Esɔ gbe.
144 Míazɔ yi ŋgɔ vie. Míekpɔ be ele dzixɔa me le gbe dom ɖa. Eye
ɖeɖi te eŋu ale gbegbe, emlɔ anyi. Edo gbe ɖa ʋuu keke mu dze
anyigba. Magate ŋu ayi dzi wu ema o, eye wòyi alɔ̃ me vie. Egafɔ.
“Nukae le dzɔdzɔm? Kpɔ afii ɖa! Afika Kekeli ma tso? Oo, kpɔ ɖa, etsi
ɖe dzogɔe me afima.” Mawudɔla ɖe tsitre ɖe afima, Eƒe yi le Eƒe axa
dzi. Oo, egakpɔe ake, eye wòli asi ŋku me. Etso ɖe eƒe klo dzi, gblɔ
bena, “Aƒetɔ, oo, oo, nuka—nuka Èdi be mawɔ nawò?”
145 Egblɔ be, “Amram, Mawu ƒe Dɔla menye. Wodɔm ɖa tso Dziƒo,
be magblɔ na wò be Mawu se wò gbedodoɖa. Eye meva be magblɔ
na wò be Ele ɖela aɖe dɔ ge ɖa. Eɖo ŋku Eƒe ŋugbedodowo katã
dzi.” Azɔ mekpɔ be Dɔla la; mikpɔ Eyama ɖa, Ehe yi ɖe go. Edoe
ɖo ɖa anyiehe. Amram kpɔe. Egblɔ bena, “Afisi tututu medo yi la
ɖo la afimae ŋugbedodonyigba la le. Eye medo ŋugbe na Abraham,
Isak, kple Yakob, mia fofowo, bena miaƒe dukɔ la atsɔ anyigba sia
anyi domee. Eye mese dukɔ la ƒe ŋeŋe, Mese ɖeviawo ƒe ɤlidodo, eye
Meɖi va. Ke medi be nànya be dɔ gãa ɖe le ŋuwò nàwɔ le esia me,
Amram, elabena ewɔ nuteƒe le gbedodoɖa me. Miewɔ nu teƒe le wò
aƒe me. Eye le ƒe si gbɔna ƒe ɤealewoɤi lɔƒo la, Yoxebet, srɔw̃ò lɔlɔã
sue la, adzi vi ŋutsuvi. Ke ɖevi sue mae lava zu ɖela.” Ŋutikɔkɔe!
146 Egblɔ be, “Oo, ɛ.̃ Ɛ.̃ Oo, ɛ.̃ Ɛ.̃ Oo, Enyakpɔ ŋutɔ.” Eɖe ŋku kpɔe,
kasia Mawudɔla la de asi dzi yiyi me. Ɖeko wòwɔ abe dziƒo blibo la
katã ʋu, eye Wòdo go le xɔa me. Elala vie. Egblɔ bena, “Oo, nyemebu
ɖe ɖokuinye o ɖe.”
147 Eɖiɖi atrakpuiawo, kaba ŋutɔ, hegblɔ be, “Yoxebet! Yoxebet,
netsɔ kaba!”

Egblɔ be, “Agoe, nukae dzɔ, lɔlɔã?”
148 Egblɔ be, “Fɔ̃ nɔ anyi!” Eye ɣleti ƒe keklẽ si klẽ to frese nu ɖo xɔa
me la, enye…Edze tugbe ŋutɔ. Eye wògblɔ bena, “Fifi laa ko mekpɔ
Mawu ƒe Dɔla aɖe, eye Wògblɔ nya siawo katã nam.”

“Oo, aleke Eƒe dzedzeme le?” vidadaa bia se nenema. “Aleke Eƒe
dzedzeme le?”
149 Egblɔ be, “Oo, Enyakpɔ ŋutɔ. Edo awu ʋlaya si le keklẽm. Eƒe
ŋkuwo nɔ dzo dam. Eye Wòlé yi ɖe Esi me, eye Wònɔ trɔm ɖoɖa
anyiehe.” Nenemae, mianya be, ŋugbedodo nyigba le go sia me le go
keme tso Egipte; dzia ɖaa, yi Palestinia. Egblɔ be, “Ètsɔe le anyiehe
fiam. Eye Wògblɔ bena míele vi dzi ge le ƒe si gbɔna ƒe woalewoɣi,
eye vidzĩ sue si ava eye azu dziɖula, si ava ɖe Eƒe dukɔ la. Oo, aleluya,
Yoxebet!”
150 Eye wòde dzesi be enɔ anyi kpoo. Eƒe mo, kple eƒe ŋkuwo le dzo
dam, eƒe ŋku lolowo nɔ ekpɔm. “Yoxebet, nukae le dzɔdzɔm?”

“Oo, Amram! Gbeɖe, gbeɖe, gbeɖe! Míedzi viŋutsuvia?”
“Ɛ.̃”

151 “Oo, wò la…Mele ŋu te ge o. Ènya nukae dzɔa? Oo, ne mete
ŋu xɔ ŋutega sia gbeɖe o la. Mienya nusie, Farao, èle vidzĩ suewo
katã wum.”
152 “Ɛ.̃ Gake, minyaa, ne Mawue na mí ɖevi sia la, Mawu akpɔ vidzĩ
sia ta hã. Amen! Mawue do ŋugbe. Mawu akpɔ eta.”
153 Enyo, esi ŋu ke la edzo yi dɔ me. Eye nɔviawo katã le afima la,
wode dze si Amram. Le esi wòava teƒe la, minyaa, wo katã wo gbɔdzɔ
eye ɖeɖi te wo ŋu ta, edo abɔgba ɖe dzi gblɔ bena, “Migafɔ kpeawo
vɛ. Netsɔ, midzo!”

“Nukae le dzɔdzɔm?”
“Ŋutikɔkɔe na Mawu! Mawu aɖo gbedodoɖa ŋu.” Oo, ao…

154 Minyaa, ana be nase vivi ne exɔ ŋuɖoɖo. Ɖee mí menyae nenema,
papa kple dada, ne Mawu na mi ŋuɖoɖoa? Mèle be miakpɔ ŋutega
hafi o. Nya ko be ŋuɖoɖoa le afii, evɔ. Esia katãe, anya ko be ŋuɖoɖoa
le afisia.
155 Azɔ, miɖo to nyuie azɔ, medi be miaɖo to, nukae dzɔ. Azɔ
minyaa, le ɤeyiɤia ɖe megbe la, egblɔ be, “Esɔ gbe, Amram, nukae
le dzɔdzɔm ɖe dziwò?”
156 “Mawu aɖo gbedodoɖa ŋu! Mawu aɖo gbedodoɖa ŋu!”

“Enyo, aleke Wòle gbedodoɖa ŋu ɖo gee?”
“Eya metrɔ naneke o.”

157 Ŋutsu tsitsi aɖe zɔ va do, eye wògblɔ be, “Azɔ ɤekaɤie èsusu
gbeɖe kpɔ be Ele eŋu ɖo ge?”
158 “Enyo, nyemele egblɔ ge na wò o, elabena dzimaxɔsetɔ nènye,
alekekee hã. Mifɔ kpe geɖe ɖo ɖem.” Midae ɖo ɖe afima abe alea
ene…?…Megaxa nu o; mele be nàgblɔ nuwo katã na dzimaxɔsetɔwo

o, alo? Metrɔ naneke o. O, amegã. Kura koŋ o. “Mifɔ kpe geɖe nam.
Aleluya! Ele gbedodoɖa ŋu ɖo ge!” Seselelãme ma woɖona ne ènya
be ele eme va ge. Alo oa? Ɛ,̃ amega.

“Enyo, aleke Wòle ewɔ ge?”
159 “Mienya o ɖe, alekekee hã, eyata minɔ kpe fɔm ɖo ɖa ko.” Mifɔ
wo katã ɖo afima, mitsɔ kpeawo katã daɖe afima.
160 Le zã ma me la eyi eƒe me, gblɔ bena, “Oo, Yoxebet, bu susu le
nusia ŋu kpɔ, míele vi dzi ge! Oo, ele ɖela zu ge! Mawu le edɔ ge.
Oo, ele nyonyo ge eteƒe makɔ o.”

“Oo, gake ale gbegbee me…”
161 “Oo, dzudzɔ nu xaxa! Dzudzɔ nu xaxa! Míatɔwo! Mawu le—
Mawu le to ɖom mí azɔ. Towo le Mawu si; Mawu sea nu. Asiwo le
Mawu si; Ate ŋu aɖe ame.” Eyata, oo, xɔse le esi fũ.
162 Minya, ne èdo gbe ɖa vevie la, axɔ ŋuɖoɖo, ekema xɔse sɔgbɔ
anɔ asiwò. Oo! Ɖe mido gbe ɖa ɖe nane ta kpɔ, henya bena Mawu le
ewɔ ge na yea? Mi nyɔnuvi suewo miwɔe kpɔa, ke mi ŋutsuvi suewo
ya ɖe? Ɛ̃ ɖe. Godoo ɖe. Ɣemaɤie Wò…Ɣemaɤie nadze sii be ele eme
va ge. Esɔ gbe.
163 Ƒea katã va le yiyim. Eye nu gbãtɔ si nànya la, Amram esi gbɔ tso
dɔ me gbeɖeka. Ke nukae dzɔ? Ɖevi nyakpɔ ŋutɔa ɖe esi, oo, enye
ɖevi lɔlɔã ɖe ŋutɔ, si didi abe alea ene. Eye wòkɔe, tsɔe de asi na
Amram. Eye eya ɖuɖɔe, minyae. Elɔẽ, mikpɔe. Eye dadaa lé ɖe asi
me. Oo, kesinɔnu kae nye si! Egblɔ bena, “Oo, mele vɔvɔm̃ ale gbegbe,
togbɔ be, minyae. Vidzĩ sue sia la, enye nane si hã nyo ŋutɔ.”
164 Ke minya nukaea? Biblia gblɔ be enye ɖevi dzeɖekɛ si tɔgbe
womedzi kpɔ o. Azɔ menya vidadawo malɔ̃ ɖe edzi nam le esia me
o. Uh-huh. Wosusu be…Dawò buna be wòe nyakpɔ wu le vidzĩwo
dome. Menye nenemae oa? Ɛ̃ ɖe. Etɔ dzɔ be wòasusui nenema. Gake
Biblia gblɔ bena enye ɖevi dzeɖekɛ ŋutɔ. Oo, enye kpe xɔasi. Mawu
ƒe Asiwo le edzi, minyae. Ekema, oo, enye ɖevi nyakpɔa ɖe ŋutɔ!
Emlɔ anyi ɖe afima, eye wò—wòle nume sue suea ɖewo wɔm, menye
aɖuwo tututu haɖe o.
165 Nɔviŋutsu sue la kple emawo tɔgbe, si wɔna nenema la mele mia
dome o, esiwo si aɖu me—mele haɖe o, wònye ɖeko wòwɔ nume
nenema?

Ke hafi nàva nya la, “Wah!”
“Oo, míatɔwo, nue nyo alea! Whew! Menya, mina míaɣlae ko.”
“Nukae le dzɔdzɔm? Nuka wɔm nèle?”

166 “Kɔe yi gumexɔ la me. Ènya alesi sedede la le. Mikpɔea, ne adzetɔ
ŋɔtsi legbe mawo va do ɖe afii la, woava xɔ mía vi la eye woawui.

Ele teƒe. Míete ŋu le asi ɖe ge le eŋu be wòanɔ avi fam o.” Eyata, oo,
ehiã na—ehiã na eƒe ŋdinuɖuɖu alo fiẽnuɖuɖu. Ale èdadaa kɔe yi ɖe
dzogoe me, hena noe, minyae. Eye esia wɔ be edze kɔ anyi azɔ.
167 Ale zã evea ɖewo le esia megbe la, wonɔ dze fem kplii, eye,
“Wah!” Egadze edzi ake, minyae, ewó avi. Netsɔ eƒu du kaba, yi
ɖaɣlae, eɣlae kaba alea. Eye woyi gumexɔ la me, le eƒe megbe ɖaa
ke, le kpɔa me la, Amram wɔ teƒe sue ɖe daɖi afisi wòate ŋu aɣla
ɖevi la ɖo.
168 Ke hafi woanya la, wose nane ŋkɔ si yina le dzixɔa me…
[Nɔviŋutsu Branham ƒo nyagblɔti la dzi zi adẽ—Tala.] “Whew!
Edzo!” Amesiame ka hlẽ yi teƒe ɖeka, gblɔ bena, “Woawoe nye ekem.
Adzetɔ xoxoe mawoe nye ekem, woamawo siwo ƒe asibidɛ le legbe
eye wosisi nu ɖe fetsuwo dzi!” Ke adzetɔ xoxoe la le wo kpɔm ɖo ɖa
le gɔme afima. Eye wokpɔe to fesre nu, gblɔ bena, “Ɛ̃ ɖe, woawo ye.
Wotsi tre ɖe afima.”

[Nɔviŋutsu Branham ƒo nyagblɔti dzi zi atɔ—̃Tala.] “Miʋu ʋɔ la!”
169 Amram tsitsi la zɔ yi, eʋu ʋɔ la, gblɔ bena, “Nuka dim míele?”
170 Wobe, “Vidzĩ aɖe le mia si le afisia, eye míenya esia. Eyata míele
exɔ ge.”

“Vi aɖeke mele mía si be míatsɔ na mi o.” Mele wo si o.
171 “Miele gege ge ɖe eme akpɔe, alekekee hã. Míenye nyɔnu
kpovitɔwo. Èkpɔ míaƒe akɔtadzesi laa?” Ke eyae nye…Ɖe menye
nanee nye ma be nyɔnu nanye oa? Gake, “Míenye nyɔnu kpovitɔwo.
Míexɔ mɔɖeɖe tso tatɔwo gbɔ!” Minyaa, wole mía si le afisia fifia.
Eye ale—ale wole mɔ ɖiɖi yina gu me, woge ɖe eme. Woge ɖe eme
hekaka akpasa me, eye woʋu drɔw̃o katã, heɖe nuwo katã ƒu gbe
ɖe anyigba, eye wotsɔ abadzivɔwo katã dzi heʋuʋu wo. Eye woyi ɖe
dzixɔa me ɖake ɖe afisi wo fofo ƒe teƒe ɣaɣla la le ŋu. Wotsa ŋku le
afisiafi, gake womete ŋu kpɔ vidzĩ la o.
172 Womete ŋu kpɔ vidzĩ la o, eyata wozɔ yi nyɔnua gbɔ eye wobiae
se. Enyo, Yoxebet dahe la tsi tre ɖe afima, eƒe mo le blanui. Wozɔ yi,
gblɔ bena, “Kpɔ afii! Míenya be ènye vi—vidada. Miate ŋu anya to
wò dzedze me. Míenya be nyɔnu si le no nam la nènye, eye míenya
be vidzĩ la le afisia. Míagatrɔ va. Míele ekpɔ ge!” Woʋu ʋɔa do go.
Wotu ʋɔa kpam, eye wodo go dzo.

Egblɔ bena, “Oo, oo, nuka míate ŋu awɔ? Nukae míate ŋu awɔ?”
173 Eyata Amram gblɔ bena, “Mido gbe ɖa.” Nusia wole be miawɔa?
[Ŋutsuviwo kple nyɔnuviwo gblɔ bena, “Ɛ.̃”—Tala.] Esiae nye nua?
“Mido gbe ɖa! Mína míado gbe ɖa.”

“Oo, oo, oo! Nyemenya nu—nukae mawɔ o. Oo!”

174 Eyata egblɔ bena, “Azɔ, kpɔ ɖa, zi ɖoɖui kpoo eye heyi nàgana
no vidzĩ la. Malia yi dzixɔa me aɖado gbe ɖa.”
175 Eyata eflɔ atrakpui la yi hedo gbe ɖa. Egblɔ bena, “Yehowa, towo
le Asiwò. Yehowa, ŋkuwo le Asiwò. Yehowa, Àte ŋu ase nu. Àte
ŋu, aɖo gbedodoɖa ŋu. Wòe na vidzĩ sia mí. Èna Wò ŋugbedodo la
mí. Eye Èlea Wò ŋugbedodowo me ɖe asi, ke Àkpɔ vidzĩ sia ta. Eye
dzideƒo sia le asinye!”
176 Le gbedodoɖa megbe la, esi ɖeɖi te eŋu ŋutɔŋutɔ ta la, ɖe—ɖeko
wòmu dze anyi alea heyi alɔ̃ me. [Nɔviŋutsu Branham srɔ̃ alesi wonɔa
ƒã—Tala.] Nu ti kɔ nɛ ale gbegbe! Le ŋkeke bliboa katã ƒe dɔwɔwɔ,
kple zã blibo ƒe gbedodoɖa ta. Ɖeɖi te eŋu. Ke mienya nusi va dzɔa?
Eyi ɖe alɔ̃ me ʋĩĩ, eye wòku drɔẽ.
177 Minyaa, Mawu ƒoa nu to drɔẽkuku me, hã, alo Mewɔnɛ oa?
Kakaɖedzitɔe, Ewɔnɛ. Ɛ,̃ Ewɔnɛ. Ate ŋui. Mikpɔea? Ke Eƒo nu le
drɔẽ me.
178 Oo, esi wòfɔ̃ la, egblɔ be, [Nɔviŋutsu Branham te asivi zi
ɖeka—Tala.] “Yee ma! Edze be mabu tame le esia ŋuti. Eyae nye nusi
dze be mawɔ.” [Nɔviŋutsu Branham ƒo nyagblɔtia dzi zi atɔ.̃] “Ɖeko
nyemagblɔ nyaa ɖeke tso eŋuti o.”

Yee kem ɖi atrakpui la yina. Egblɔ be, “Yoxebet!”
“Agoe, lɔlɔã? Oo, ɖeɖi te ŋunye ale gbegbe. Nyemete ŋu

dɔ̃ alɔ̃ o.”
“Oo, heyi nadɔ̃ alɔ.̃ Yi nadɔ̃ alɔ.̃ Nua katã vɔ vɔ.”
“Aleke ewɔ hafi nya?”
“Oo, ɖeko menya nenema. Ɖeko mekpɔ kakaɖedzi!”

179 Le esi papa, nayi dzixɔame aɖado gbe ɖa, le zã ma me la, eyi ɖe
gumexɔa me. Eɖo mo vevie le afima. Mebia ɖokuinye se be nuka wɔm
wònɔ. Mina míaɖi ayi gɔme aɖakpɔe ɖa. Mekpɔe le gɔme afima, wòle
yiyim…[Nɔviŋutsu Branham de asi hadzidzi le gbe me, hele nane si
tum wole ƒe gbeɖiɖi srɔm̃—Tala.] “Slam, slam, slam.” [Nɔviŋutsu
Branham le ha dzim ɖe gbe me.] Etsɔ aƒla sia, trɔe kpɔ dũ, bii gɔdɔ̃
kpɔe ɖaa be enyo mahã. [Nɔviŋutsu Branham dzi ha le gbe me.] Aron
sue la do go gbemagbe, heƒo esiawo nu ƒu abɔ babla ɖeka sinu, etsɔ
wo kɔ ɖe gumexɔ la me, minyae. [Nɔviŋutsu Branham le ha dzim
ɖe gbe me.] “Mawu léa be na wò.” [Nɔviŋutsu Branham le ha dzim
ɖe gbe me.] “Blema subɔsubɔ mae, ele be wòanye nyateƒe blibo!”
[Nɔviŋutsu Branham ƒo nane dzi.] Ebla wo.

Egblɔ be, “Amram, nukae le dzɔdzɔm ɖe dziwò?”
“Aleluya! Naneke o, lɔlɔã. Dzo yi.”

180 [Nɔviŋutsu Branham le ha dzim ɖe gbe me—Tala.] “Blema
subɔsubɔ ma ye.” [Nɔviŋutsu Branham ga yi edzi ake.] “Blema
subɔsubɔ ma ye.” Mitsɔ esia va afisia, minya. “Blema subɔsubɔ ma
ye.” “Shhhhhhh,” etre eŋu keŋ. “Ke enyo na nye hã ŋutɔ! Tsɔ blema
su…” Èle nane wɔm.
181 Minya, esi kwasiɖa ɖeka alo eve vayi vɔ la, hafi nànya la, nusi
wɔm wòle la wɔ moya na wo.
182 Eyata gbeɖeka zãme esi wo katã wodɔ alɔ̃ la, elia dzia dzaa hetsɔ
nu sue sia vɛ, minya. Ekɔe ɖe dzi abe alea ene. Eye etsɔe tso dziaƒo
vɛ. Ekɔ nutsyɔñua dzi le afisi esrɔã Yoxebet mlɔ̃ anyi ɖo eye etsɔe
avɔ dzedze la de ete. Eye Aron sue la kple—kple Miriam sue la nɔ
alɔ̃ dɔm, minya; oo, nyɔnuvi sue ma, nye nu sue vivia ɖe eye nenema
ke nye Aron sue la hã. Eyata, edae ɖe gɔme afima. Egblɔ be, “Lɔlɔã,
Yoxebet.”
183 Egblɔ be “Amram, ɖee nenɔ gumexɔ me nɔ gbedom ɖa le zã ƒe
gaƒoƒo sia mea?”

Ebe, “O. Menɔ gumexɔ me, nɔ Mawu kafum.”
Ebe, “Nukae wɔm nele?”

184 Egblɔ be, “Medi be magblɔe na wò. Azɔ, nyae bena adzetɔ xoxoe
ma gatrɔ gbɔna.”

“Ɛ̃ ɖe.”
185 “Ke medi be magblɔ nusi wɔ ge míala la nawò. Vidzĩ sia le mía si
fifia anɔ ɤleti etɔ,̃ ke ele be míaɖe asi le eŋu.”

“Oo, Amram! Nukae ebe yeawɔ?”
“Ele na mí be míaɖe asi le vidzĩ la ŋu.”
“Aɖe asi le vidzĩ la ŋu hãa?”
“Ɛ̃ ɖe.”
“Oo, èsẽ ŋuta ŋutɔ!”
“O, nyemesẽ ŋuta o. Gbeɖe, gbeɖe, gbeɖe o. Menya nusi

wɔm mele.”
186 “Nukae èdi be yeagblɔ? Tsyo, avɔ̃ ɖi sigbe Farao ene. Be míaɖe
asi le mía vi la ŋuti hãa?’’

“Ɛ,̃ míele asi ɖe ge le vidzĩ la ŋu.”
“Oo, míate ŋui o!”

187 “Azɔ miɖo to. Ne míelée ɖi la, míele ebu ge. Gake ne míetrɔe na
Eya Amesi tsɔe na mí la, Eya latrɔ kpɔe.” Ele teƒea? “Azɔ, ne mielée
ɖi la, míele ebu ge.”

“Aleke miele ebu gee?”

“Tsyo, adzetɔ tsitsi mawo le vava ge eye woaxɔe.”
188 Ke kpɔ ɖa, ne èle luʋɔ ma ɖi heyi ŋgɔ ɖanɔ agbe abe xexeame
ene la, èle ebu ge. Adzetɔ siwo le dzomavɔʋe me la ti yowòme. Eye
ele teƒe. Xexeame ƒe aɖaʋadzedze kple nu xoxoe siwo katã le egodo
afima la, woti yowòme tẽ. Ne èlée ɖi la, àbui; gake ne etrɔe na Eya
Amesi tsɔe na wò la, àgakpɔ eye nàlée ɖi. Nuka wònye azɔ? Ne míelée
ɖi la, nuka míawɔ? [Ɖeviawo ɖo eŋu be, “Míabui.”—Tala.] Míabui.
Ne míetsɔe na Kristo la, mía nuka? Alée ɖi. [“Alée ɖi.”] Amen! Esia
nyo ŋutɔ. Azɔ mieɖo eŋu nyuie.
189 Azɔ egblɔ be, “Yoxebet, míele ebu ge ne míelée ɖi. Eyata ne
míetrɔe—trɔe na Eya Amesi tsɔe na mí la, ekema míalée ɖi.”
190 Azɔ luʋɔ le asiwò. Eye papa kple dada, miawo hã nenema. Gake
ne mielé ɖi la, miele ebu ge. Esɔ gbe. Adzetɔ siwo le dzomavɔʋe me
le exɔ ge. Wo katã woti eyome! Gake ne miegbugbɔe na Eya Amesi
tsɔe na mi la, mialée ɖi yi Agbe mavɔ me. [Nɔviŋutsu Branham ƒo
nyagblɔti dzi zi etɔ—̃Tala.] Aleluya! Amen! Taflatse, ɖeviwo, ɖeko
menye tsigãdzitɔ ŋutɔ be medo ɣli. Ne èlée ɖi la…Mina míagblɔe,
mí katã ɖe du. [Nɔviŋutsu Branham kple ƒuƒoƒea gblɔ be, “Ne èlée ɖi
la, àbui. Ne ègbugbɔe na Eya Amesi tsɔe na wò la, àlée ɖi.”] Amen.
[Nɔviŋutsu Branham ƒo nyagblɔti dzi zi etɔ.̃] Miɖo ŋku dzi azɔ, atsɔe
ana Eyama.
191 Azɔ mina míalé ŋku ɖe eŋu. Oo, eto avi fafa. Egblɔ be, “Oo, nuka
wɔ ge nala kpakplii?” ebiae se.

“Kpɔ afii, medi be mafia nane wò.”
“Nuka ètsɔ de nye abati te le afima?”
Egblɔ be, “Na mafia wò.” Eye wòhee do goe.
“Oo, kusi aɖe si wowɔ kple aƒlawo ye!”

192 Enye tɔdziʋu suea ɖe, eyae wònye. Kuɖɔ mele eŋu o, batala
mele eŋu o, eye mɔ̃ mele eŋu o, gake ele agba xɔasi kekeake si
tɔdziʋu bubua ɖeke metsɔ kpɔ, vaɖo ɣemaɣi o la tsɔ ge. Misee!
Ʋudzikpɔla alo kahelawo mele esi o. [Nɔviŋutsu Branham ƒo asikpe
zi eve—Tala.] Nɔviŋutsu, menya Tɔdziʋua ɖe si li na ametsitsiwo, si
hã, le nenema!
193 “Oo,” egblɔ be, “Am-…ago makpɔe ɖa, Amram, ago makpɔe.”
Ezɔ va afisia.
194 Egblɔ be, “Kpɔ afii, nutunu suea ɖe le eŋu. Mikpɔea?” Edo asi ɖa
tsɔ nutunu sue la.

Egblɔ be, “Whew! Ele ʋeʋẽm! Uh! Whew! Míatɔwo!”
Egblɔ be, “Ɛ,̃ ele ʋeʋẽm.”

“Nukaŋutie?”
195 “Mekɔ aŋɔ̃ yibɔ ɖe eme keŋ. Etre ɖe eme, afisiafi keŋ.” Aŋɔ̃ yibɔ
enye nutrenu, minyae, eyata wotre aŋɔ̃ yibɔ ɖe eme keŋ. Eyae ɖam
wònɔ le afisia, eye wòkɔe ɖe aƒlatiawo dzi. Etre esia keŋ. Egblɔ be,
“Èkpɔea, tsi mate ŋu aɖo eme azɔ o. Èkpɔea, etre le afisiafi keŋ.”
Eye wògblɔ be, “Ke ɖeko mate ŋu aɖo eme o, tsi mate ŋui o. Metre
eme keŋ.”

Egblɔ be, “Whew! Ele ʋeʋẽm kũũ!”
196 Mi ɖeviwo mienya nusie nye aŋɔ̃ yibɔa, ne wole mɔ dom la, “Oo,
ʋeʋẽ kũũ ma!” Gake e—e—e—eléna…E—eɖena mɔ fefewo katã ɖa
le mɔa dzi. Eye nenemae nusia wɔna, exea mɔ na tsi la keŋ.
197 Eye numae gbedodoɖa wɔna na xɔsetɔ. Eyae nye nusi ɖea
xexeame ɖa le mewò gbesiagbe, enye be ne etre ɖokuiwò keŋ le
klo dzi, eye nàgblɔ be, “Aƒetɔ Yesu!” Ekema Ʋu la aɖi va, eye
Wòatre nuwò keŋ bena abosam mate ŋu alé wò o. Mikpɔea? Ele teƒe.
Mikpɔea? Ekema alea la, oo, zi geɖe amewo nɔa yiyim anɔ gbɔgblɔm
be, “Edzi ŋɔ,̃” gake, ema mewɔ naneke o, esia alé wò ɖi dedie. Eyae
nye nu vevietɔa, si aléa ame ɖi dedie. Woagblɔ be, “Enye tsigãdzitɔ,”
gake, ema megblẽ naneke o, alé wò ɖi dedie.

“Enyo,” egblɔ be, “nuka wɔ ge míala?”
198 “Esɔ gbe,” egblɔ be, “Magblɔ na wò nusi wɔ ge míala. Míatsɔ vidzĩ
la, eye míele kaklã ge kpuie. Eye míatsɔ vidzĩ la eye míadee afisia,
eye míatsɔe daɖe Nil Tɔsisi dzi le afima.”
199 “Oo! Gbeɖe! Gbeɖe! Gbeɖe! Amram, màte ŋu atsɔ mía vi la ada
ɖe tɔsisi dzi o.”
200 “Ɛ!̃ Ɛ!̃ Menya nusi wɔm mele.” Mikpɔea, eku drɔẽ, enya nusi
dze be wòawɔ. Mikpɔea, Mawu fia nui. Enya nusi wòawɔ. Etu
esia, eye wòkpɔe be esia nye aɖakaʋu si ɖe Noa tsã le eŋɔli la ƒe
kpɔɖeŋu tututu.
201 Eyata egblɔ be, “Kpɔ afii, meɖe do via ɖe ɖe eƒe tame, bene wòate
ŋu agbɔ.̃ Mikpɔea, ate ŋu axɔ ɣe ƒe keklẽ to afima.”
202 Ke mienyaa, aɖakaʋu la le Biblia Xoxoa me, tsã xoxoxo le gama
la, nenema tututue wowɔe. Eye woɖe mɔ ɖe eƒe tame tututu, ale be
nàte ŋu akpɔ eme, miele ekpɔma, kple afisi wòakpɔ yame atoe.
203 Ekema vidzĩ dahe si, ŋkɔ mele esi o, wometsɔ ŋkɔa ɖeke nɛ gɔ̃
hã o; vidzĩ sue, si si ŋkɔ mele o la, gake enye vidzĩ si nyakpɔ wu le
xexeame.
204 Zã si kplɔe ɖo la, esime wotrɔ gbɔ va, ke wolala vaseɖe ŋdi ga
etɔ̃ lɔƒo, emegbe la wo…Ezɔ yi gama. Eye wòdo gbe ɖa vɔ. Eyi gama,
eye wògblɔ be, “Azɔ mídzo, Yoxebet, fɔ!̃”

205 Eye ale wofɔ̃ Aron sue la kple Miriam sue la. Oo, ezɔ va eye wòda
eƒe abɔwo ɖe edzi, gblɔ bena, “Papa!” Miriam sue lae ma, egblɔ bena,
“Mèle mía nɔviŋutsu sue, vidzĩ la, tsɔ ge aɖada ɖe Nil me afisi lo tsitsi
mawo katã le o ɖe?”
206 Eye wòhe eƒe ɖa suewo ɖe megbe aleke. Eye eƒe…Ŋkuwo nyakpɔ,
eye ɖa nyakpɔwo le esi. Eye ale eɖuɖɔe eƒe alɔgo ƒe akpa ɖeka. Egblɔ
be, “Lɔlɔã, esia de abi nye hã, ŋunye. Ede abi nye hã, ŋunye, gake
ele be míawɔe nenema.”
207 Mikpɔe, nyɔnuvi kple ŋutsuvi suewo ɣeaɖewoɣi la ele be míawɔ
nanewo tɔgbe si ade abi míaŋu, gake ele be míawɔe, alekekee hã. Esi
nyɔnuviawo agblɔ be, “Hee, èyɔ siga kpɔa?”

Àgblɔ be, “O.”
208 “Yɔ ɖeka kpɔ! Oo, xɔw̃ò menye, nènyae. Ɛ̃ ɖe, wò yɔe kpɔ.”
209 Gake wò la, ate ŋu ade abi ŋuwò vie, gake gblɔ be, “Huh-uh.
Nyemedi o.” Mikpɔea? Mikpɔea? “Nyemedi o.”

Agblɔ be, “Ɖe nalɔ̃ ava, míayi nukpɔƒe fiẽ sia?”
210 “O, o. Huh-uh. Nyemedena nukpɔƒe o.” Mikpɔea? Esia ate ŋu ade
abi mía ŋu vie. Mikpɔea?
211 “Oo, tsigãdzitɔ xoxoe aɖe ko nènye.” Ɖe miexɔ esia se oa. Ate ŋu
ade abi ame ŋu vie. Ɖe kɔ ɖa le eŋu ko; eyae nye nusi dze be woawɔ,
mikpɔea. Wɔ nenema ɤesiaɤi, wɔ nusi dze la. Esɔ gbe.
212 Ke azɔ ne ɖetugbuiwo le afɔnume ɤeɖuɖu siawo ƒomevi srɔm̃
nenema la, eye wodi be nawɔe la; wò la gblɔ na wo bena, “Kpao,
kpao.” Yemewɔnɛ o, mikpɔea.
213 “Oo, enyo, eɖi kokoe ŋutɔ. Mele be nàtsɔ le eme na alesi gbegbe
wòɖi kɔkoe la o. Wò la èdi be yeawɔ nusi dze eyata wɔ nusi dze la
ɤesiaɤi. Azɔ, ɖo ŋku edzi azɔ. Miele eŋlɔ ge be o, alo oa?
214 Azɔ, azɔ nuka wowɔ? Wokɔ vidzĩ la azɔ, eye wova ɖo afima. Eye
Aron sue la zɔ va, egblɔ bena, “Papa, nuka wɔ ge nàla kple míaƒe
vidzĩ laa?”
215 Egblɔ be, “Aron, nɔ anyi ɖe nye ata dzi afii, lɔlɔã.” Ebe, “Kpɔ ɖa,
Aron. Ne míelé vidzĩ la ɖi la, nuka wɔ ge míala?” [Ƒuƒoƒea gblɔ bena,
“Abui.”—Tala.] “Abui. Gake ne míetrɔ vidzĩ la de Amesi tsɔe na mi
la si me la, nuka míawɔ? [“Alée ɖi.”] “Míalée ɖi.” Esɔ gbe.

“Ke, aleke nèle ewɔ gee, papa?”
216 “Nyemenya o. Nemenya aleke woawɔe o, gake Mawu le ewɔ ge.”
Mikpɔae?
217 Ke ale wotsɔ vidzĩ sue la de eme afima, eye wòdze mɔ. Eye
woawoe si dzo yina, woyina ɖe mɔa nu. Wozɔ va ɖo mɔa nu, eɖe

ŋku kpɔ mɔdodoa ƒe akpa sia, kpɔ mɔdodoa ƒe akpa kemɛ. Amea ɖeke
megbɔna, tso afia ɖeke o. Egblɔ be, “Midzo, Yoxebet. Mídzo, Aron.
Va, mídzo, Miriam. Mina míadzo.”
218 Wotsɔ aɖakaʋu sue la hedze mɔ ɖota aƒlawo me le tɔsisi la to.
Oo, ŋu meke haɖe kpɔ o. Eye Aron sue la esi gbɔna, le megbe ɖaa
hele Miriam sue la ɖe asi, nɔviŋutsu kple nɔvinyɔnu suewo, wonɔ avi
fam. Ke Yoxebet dahe la, eya hã kplɔ wo ɖo, woagblɔ be…[Nɔviŋutsu
Branham srɔ̃ Yoxebet ƒe avifafa—Tala.]

“Sh-sh-sh-sh-sh! Wonɔ ŋku lém ɖe mɔdodo la dzi. Mikpɔ nyuie.
Sh! Mikpɔ nyuie.” Ele mɔa dzi yina. “Sh-sh-sh! Mikpɔ nyuie.” Ekɔ
vidzĩ la ɖe asi. Ke vidada la kɔ vidzĩ la, eye—eye vifofo la kɔ
aɖakaʋu la.
219 Wozɔ va ɖo tɔsisi la to. Oo, tɔsisi la lolo ŋutɔ, eyae nye evelia
si lolo wu le xexeame, kloe la. Eye ale, ekema, tɔsisi gãa ɖe, ele du
dzi, eye eme yɔ fũ kple lo gãwo kple vewo. Oo, woda ami. Whew!
Wonyi wo kple vidzĩ sue mawo. Ɖeko woda ami. Eye—eye wògblɔ be,
Yoxebet gblɔ na Amram, sinye srɔã be, ebe, “Oo, nukae adzɔ nenye
be ve aɖe lée? Nuka ne lo siwo le eme afima ka eŋuti?”
220 Egblɔ be, “Megaxa nu o. Ne wonya do ta ɖe aŋɔ̃ ma gbɔ ko la,
wotrɔ dzona ziɖeka, mikpɔea. Eyatae wòle ʋeʋẽm ɖo, mikpɔea. Ado
eƒe ŋɔti ɖoɖa,” ebe, “mele amelã ƒe ʋeʋẽ se ge o, ekema adzo. Aŋɔ̃
ma aʋẽ baɖa ale gbegbe be woasi adzo. Ele nyonyo ge. Megaxa nu
o.” Ale wo…Eye wodro, aɖakaʋu sue la daɖi. Eye wògblɔ be…“Azɔ
na no vidzĩ la.”
221 Ale vidada la kɔ vidzĩ la hena noe, eye wòna no vidzĩ la vaseɖe
esi wòɖu eƒe ŋdinuɖuɖu heɖiƒo, le ŋdi kanyã. Emegbe la [Nɔviŋutsu
Branham wɔ nu ɖuɖɔɖɔ ƒe gbeɖiɖi zi etɔ—̃Tala.] egbugbɔ nu nɛ. Eye
wògblɔ be, “Azɔ, Aron, wò hã va ɖuɖɔe.” Eye Aron ɖuɖɔe. Eye wòtsɔe
na Miriam, eye eya hã ɖuɖɔe. Eye vidada la ɖuɖɔe, eye, “Oo,” egblɔ
be, “Ɖeko nye…”
222 “Azɔ, sh-sh-sh! Azɔ miɖo to, ele be míanye gbadagbawo.
Mikpɔea? Ele be míanye gbadagbawo. Azɔ mi katã miedi be
migaɖuɖɔe akea?” Wo katã wogaɖuɖɔe, kpeɖo, ake. Emegbe wotsɔe
de eme le afima.
223 Eye vidada la dzra vikpavɔ ɖo, hetsɔe tsɔ̃ nɛ, kpakple suɖui suea
ɖe. Etsɔe da ɖe edzi afima. Egblɔ be, “Vinye lɔlɔã, Mawu nayra wò.”

“Sh-sh-sh! Azɔ, Mawu akpɔ egbɔ. Migaxa nu o.”
224 Etu nutunu sue la ɖe enu. Eye hafi nanya la, vifofo to eƒe dziwui
ɖeɖe, eɖe eƒe awu. Yema yina ɖaa, hele tsia ƒum.

225 Nuka miesusu be ele edzi yim le Dziƒo, le gama me? Aleluya!
Minya, ne nuwo le edzi yim le anyigba dzi afii la, nane yia dzi le dzi
Afima, hã. Amen! Mate ŋu akpɔ be Mawu tso le Eƒe Fiazikpui dzi, zɔ
va, gblɔ bena, “Gabriel! Gabriel! Afika nèle?”

Gabriel ɖo ŋu be, “Nye nye si, Aƒetɔ.”
226 “Va afii! Matsɔ nane fia wò!” Egblɔ be, “Mi Mawudɔlawo katã
miva afisia, le minuti ɖeka me, Medi be matsɔ nane afia mi. Amewo
le asinye si xɔ Dzinye se. Ɛ,̃ amewo le asinye siwo kaa ɖe Dzinye.
Miva afii, minuti ɖeka! Esia nyo na mi Mawudɔlawo katã be, miɖe
ŋku kpɔ esia. Mikpɔea!”

“Afika wòle?”
“Anyime afima tututu. Kpɔe ɖo ɖa.”
“Ɛ̃ ɖe, ɛ ̃ ɖe. Ɛ̃ ɖe, mekpɔe.”

227 “Mikpɔ anyime ɖaa. Mikpɔ aɖa mawo—mawo—mawo ƒe nuwuƒe
le afima, le aƒla mawo kple nu bubuawo me?”

“Ɛ̃ ɖe.”
“Mikpɔ afima ɖaa!”
“Eya ɖe?”

228 “Amea ɖe kem ɖa do asiwo ɖe dzi, le klo dzi, hele Yɔyem.
Vidadaa ɖe kem le avi fam, kple ɖevi sue eve siwo le avi fam. Woɖo
ŋu ɖe Ŋunye keke va ɖo nuwuwu. Gabriel, eɖo ŋku dzi esime eyi
gama? Èɖo ŋku ŋutsu ma dzia?”
229 “Ɛ,̃ mekpɔe le xɔ me zã ma me heƒo nu kplii. Uh-huh.”
230 “Egaɖo ŋu ɖe Ŋunye kokoko. Amewo le asinye xɔ Dzinye
se! Amewo le Asinye axɔ dzinye ase yi ɖe nuwuwu!” [Nɔviŋutsu
Branham ƒo nyagblɔkpe dzi zi adẽ—Tala.] “Mikpɔe ɖaa? Miɖe ŋku
miakpɔe.”

“Ɛ,̃ oo, ɖe menye ka!”
231 Wo fofo le zɔzɔm le tsia me, hede asi aɖakaʋu sue la tutu me.

Mate ŋu ase Wògblɔ be, “Gabriel!”
“Agoe, Aƒetɔ?”

232 “Yɔ Mawudɔla akpe ewo va kpea dzi. Na gbe wo be woaɖe zɔ
enumake. Yɔ Dziƒo ʋakɔwo ɖe go. Dɔ esiwo katã le ɖiɖim ayi-agagbɔ
le Dziƒo trakpuiwo dzi la ɖa, eye naɖo wo ɖe Nil ƒe gowo ŋu tẽ ayi-
agagbɔ. Mede se be lo aɖeke nagaka tɔdziʋu ma ŋu o! Naneke mele
eŋu ka ge o! Migana nakekpo aɖeke ŋutɔ hã nate ɖe eŋu o.” Aleluya!
233 Gabriel gblɔ be, “Ava me nenema.” Míatɔwo! Eku kpẽ la!
Mawudɔla akpe ewo sɔŋ va do kple bla akpa!



34 NYA SI WOGBLƆ LA

“Ʋukula. Afika nɔ ge Nàla, Aƒetɔ?”
234 “Manɔ go kemɛ dzi.” Ɣesiaɣi la Enɔna nuwuƒe si woxɔnɛ le.
“Manɔ lalam le nuwuƒe kemɛ. Tameɖoɖo aɖe le asinye. Ne amewo
ka ɖe Dzinye la, nane le Asinye, tameɖoɖo aɖe; be eme anyo na wo.”
Esɔ gbe, Eyi ɖe nuwuƒe kemɛ.
235 Mekpɔ Mose…alo Aron sue la kpli wo, trɔ dze mɔdodoa dzi, nɔ
avi fam. “Sh-sh-sh-sh-sh! Kpɔ nyuie.”
236 Eye Miriam sue la, tsitre kokoko ɖi, ekpɔm. Egblɔ bena,
“Oo! Oo!”
237 Egblɔ bena, “Va midzo, Miriam, ŋu le kekem. Midzo, koklotsuwo
le atɔ kum vɔ. Va midzo, ŋu le kekem. Lɔlɔã, va midzo, midzo!”
238 Egblɔ be “Oo, papa, papa! Taflatse zi ɖeka ake. Na ma tsitre ɖi
ko, na ko be makpɔe eye makpɔ nusi le dzɔdzɔ ge la ɖa. Matrɔ va
aƒeme madidi o.”
239 “Oo,” [Nɔviŋutsu Branham te eƒe asi—Tala.] “susu nyui aɖe nye
si, Miriam. Ate ŋu anye nu nyuia ɖe. Tɔ ɖi ko eye nàkpɔ nusi le
edzi yi ge.”

“Esɔ gbe, ma—manɔ ekpɔm.”
240 “Azɔ, sidu va aƒe me kaba emegbe. Kpɔ nusi le dzɔdzɔm ko. Eye
trɔ va, na nyanya mí, le nusi adzɔ la ŋuti.”

“Enyo ŋutɔ, papa.” Eye wodzo yi aƒeme, ele be woaɖe abla kaba.
241 Miriam sue la, tɔte ɖi eye wo nu kpɔm. Hafi wòanya la, ŋuke vɔ.
“Oo, oo, oo, nukae nye si zɔ̃ to afisia gbɔna? E—enye nakekpo aɖe.
O. Ve aɖe wonyea? Oo, etrɔ dzo.”
242 A—a! Nukae wòkpɔ? Èkpɔ nusi ame geɖewo mekpɔ kpɔ o.
Mikpɔea? Tɔdziʋu sue ma nɔ yiyim, henɔ agbasam to afima yina.
Wosusu be kuɖɔɖola ɖeke mele esi o; wosusu be ʋudzikpɔla aɖeke
mele esi o. Ele esi. Wo katã va ƒoƒu godoo.
243 Lo sue aɖe zɔ va afima, gblɔ be, “Oo, mikpɔ afii ɖa!” Yee ma
gbɔna, hele agba sam le tsia dzi nenema. Edzo…Oo, o. O, o. Mate ŋu
ate ɖe tɔdziʋu sia ŋu o.

Ke le afima la vovonala le tsitre ɖi, ke Yudatɔ million etɔ̃ siawo
hiã na ɖela, si ana vovowo. [Nɔviŋutsu Branham ƒo vɔsamlekpui
dzi zi atɔ—̃Tala.] Aʋlime gbɔgbɔvɔw̃o katã mate ŋu aka asi eŋu o.
Aɖakaʋu xoxoe sue ma, si wowɔ kple tsãtɔwo ƒe aŋɔ la le agba sam
gbɔna, ele tɔsisia dzi gbɔna.
244 Hafi wòanya la, eɖo tsiʋedzi la gbɔ. “Oo!” Miriam gblɔ bena, “Oo,
o! Oo, kpɔ afisia ɖa! Kpɔ, tsiʋedzi la ɖa! Mikpɔe ɖa abe alea ene!”
Hafi wòanya la, èɖiɖi enumake blewu.

245 Nenemae wòdzɔna. Míegena ɖe tsiʋe wòadãwo me, ɤeaɖowoɤi,
kple tɔdziʋu sue ma. Megaxa nu o. Amea ɖe li Si le eta kpɔm. “Mawu
ƒe Dɔlawo ƒua asaɖa anyi ɖe amesiwo Vɔñɛ la ŋu.” Miekpɔ akpe ewo
sɔŋ siwo sɔgbe hena zɔɖeɖe fifia.
246 Miriam sue la, ɖiɖi aga, elia ɖe agakpe gã sia dzi, eye wodidi kɔ
henɔ ekpɔm alea. Eye wosi du ɖi, enɔ aɖakaʋu la kpɔm. Eye woto
afisia heyi ɖaa, eye wòyi to aƒla dodo siawo me. Sẽ ko la exaxa ɖe
afiaɖe le afima. Egblɔ be, “Oo! Oo, dzaléléé!”
247 (Azɔ, efofoa gblɔ nɛ, bena, “Azɔ megana amea ɖeke nakpɔ wò be
ele ŋku lém ɖe eŋu o. Ne amea ɖe gbɔna la, wɔ ko abe ɖe mele egbɔ
kpɔm kura hã o, trɔ tuta afi bubu. Mega—megawɔ sigbe ɖe ele ekpɔm
ŋutɔ gɔ̃ hã o, dzo nànɔ yiyim ko.” “Esɔ gbe,” eɖo ŋu nenema.)
248 Enɔ goa dzi zɔm. Eva xaxa ɖi. Hafi nanya la, tɔƒodelawo ƒe
hatsotso gãa ɖe nye si. Ke ɖeko wòwɔ abe nyɔnuvi suea ɖe ko wònye
va le yiyim ene. Xoxo la, ŋu ke ƒo ga ewo azɔ, minyae, ekema ɖeko
wòle tɔsisi la me zɔm. Ke eƒe ŋku ƒe aga ɖekɛ, medzudzɔ megbe
kpɔkpɔ, be yeakpɔ afisi wòɖo ta o.
249 Sẽ ko la egava to ame hatsotso bubu ŋuti. Ɖeko wòyi dzi nɔ ŋku
lém ɖe eŋu; egayi ŋgɔgbe vie. Eganɔ yiyim, hegayi didiƒe vie tsɔwu.
250 Sẽ ko la eva ɖo glikpɔtɔtɔ gãa ɖe gbɔ. “Oo, míatɔwo, eyina ɖe
glikpɔ sia godo!” Nuka wòate ŋu awɔ? Menya nusi wòawɔ o. Ke mate
ŋu aflɔ glikpɔtɔtɔ la o, eyata ɖeko wòzɔ ɖo tsia me hede atae alea,
eye wòlia ɖe etame. Eto afima yi, eye wògayi azɔlia dzi.
251 Hafi nanya la, eva ɖo abɔ nyuia ɖe me. Seƒoƒowo le ya ƒom le
afisiafi, eye wònya kpɔkpɔ ŋutɔ. Azɔ miɖo to sẽ ko. Azɔ mile ŋku
ɖe ŋu, mi nyɔnuvi suewo. Seƒoƒo nyakpɔwo, kple, oo, wosẽ tame na
atiawo keŋ. Enya kpɔkpɔ ŋutɔ! Enye yaxɔƒe. “Oo,” egblɔ be, “mikpɔ
numa ɖa, le afimɛ! Oo, míatɔwo! Mele fiasã la ƒe yaxɔƒe me, Farao
ƒe fiasã la, le yaxɔƒea me. Nuka wɔ ge mala le afisia? Ne eva me be
wolém le afisia pɛ la, oo, míatɔwo, nuka woawɔ nama?”
252 Eye wòle ŋku lém ɖe eŋu. Aɖakaʋu sue la ekem yina, ke ewɔ
abe ɖe wòtɔ ɖe afima le tsia me, eye wòde asi agba sasa me, le tsia
titina. Mebia se be nukaŋutie. Ke ese mea ɖe ƒe nuƒoƒo. Esi be kaba
ɖe gbeme. Ebɔbɔ nɔ anyi, hedo ŋku ɖa nenema, minya, Miriam sue la
de asi ŋku tsatsa me, ekpɔe.
253 Hafi nanya la, ŋutsu sesẽ triagba siwo nyrɔ̃ la gbɔna hedro apaka
ɖe yame alea. Eye dɔlanyɔnuviwo kplɔ wo ɖo, hele ha dzim. Kasia
nyɔnua ɖe nye si do go va, eye wòtsɔ sika tablanu gãa ɖe bla ta, si
ŋuti da gãa ɖe le ke nume ɖe te (abe numa) le ŋgɔgbe nɛ. Ke enye
nyɔnu dzetugbe ŋutɔ, eye wòɖi. Awu si wòdo la nyakpɔ ŋutɔ, kple

nuwo keŋ. Eye mese dɔlanyɔnuvi vi ɖeka gblɔ be, “Nye fianyɔnu, ɖe
esusu be tsia me axɔ dzo ŋdi sia?”
254 Miriam gblɔ be, “‘Fiavi bubutɔ’? Oo, ele be numa nanye fia ƒe
amea ɖe, eyata ele be mayi ɖe yaxɔƒe la me. Ke ne wolém le afisia la
nuka woawɔ kplima?”
255 Esɔ gbe, eɖi ɖe anyigba. Eye ŋutsu triagba mawo siwo nyrɔ̃ la
ŋlɔ apakatsɔtiawo alea, zɔ ge ɖe tsia ƒe mlɔenuwo nenema, eye wòɖe
afɔ le eƒe afɔkpa me. Eye dɔlanyɔnuvi sue ɖeka lé tsiletse ɖe asi, eye
bubuwo lé adzale ɖe asi nɛ. Ke eyina ŋditsi le ge. Eyata eyi ɖe afima
eye wòdze dza—dzadzraɖo na tsilele. Eɖe afɔ le eƒe afɔkpa me. Egblɔ
be, “Matsɔ deglefetsu de tsia me kpɔ ɖa be tsia xɔ dzo nyuie mahã.
Oh, enyo ŋutɔ, ɖeko…Nukae nye ma le afima?”
256 “Oo!” Miriam, Miriam sue la gblɔ be, “Oo! Uh-oo, eƒe ŋku le
aɖakaʋu la ŋu.”

“Oo,” egblɔ be, “lo enye ma?”
257 Ŋutsu triagba sesẽ siawo dometɔ ɖeka gblɔ be, “Lala vie, makpɔ
ɖa.” Splash, splash, splash, ezɔ tsia me yi. Ekɔe ɖe dzi alea, eye wòzɔ
va. Egblɔ be, “Fiavi bubutɔ!” Ekɔe na dɔlanyɔnuvi la. Eye dɔlanyɔnuvi
la kɔe yi nɛ nenema, eye wòkɔe daɖi.
258 Egblɔ be, “Nuka wònye? Whew, ele ʋeʋẽm! Wofa aŋɔ nɛ keŋ. Kpɔ
afii ɖa, do aɖe le eƒe tame.”
259 Eye Miriam gblɔ be, “Oo! Oo, nɔvinyeŋutsu sue la dzo!
Nɔvinyeŋutsu sue la dzo!”
260 Eye ale woʋui alea. “Oo, vidzĩ ye!” Eye edze…Vidzĩ aɖe si nyakpɔ
wu le xexeame! Eye, oo, Mawu Amesi ate ŋu ahe fulelé vɛ la, ate
ŋu ahe lɔlɔ̃ hã vɛ; eye lɔlɔ̃ ɖesiaɖe si Wòate ŋu ade ame ƒe dzi me
la, vidada me ɖe via gbɔ la, Etsɔe de nyɔnuvi ma ƒe dzi me. Eye
wò—wògblɔ be, “Enye Heb-…Menya nusi gbɔ wòtso. Fofonye dɔnɔ
ma gbɔe! Esẽ ŋuta ŋutɔ! Eyɔ be woawu Hebrivi ɖeviawo katã. Eye
vidada mawo dometɔ ɖeka va tsɔ via ƒugbe ɖe afisia, hekpɔ mɔ be
wòava dze afisiafi wòate ŋu adze. Oo, evɔɖ̃i ŋutɔ! Enyo, mele eya ya
wu ge o, elabena esia ya nye tɔnye.” Uh-huh, mikpɔ alesi Mawu le
nui wɔmee ɖa?
261 Ekɔe do ɖe dzi, eye [Nɔviŋutsu Branham wɔ nuɖuɖɔ ƒe
gbeɖiɖi—Tala.] eɖuɖɔe. Eye vidzĩ la fa avi. Eye esi wòfa avi la, ɖeko
esia na eƒe dzi lé dzo. Egblɔ be, “Nu dahe sue sia.” Ebe, “Matsɔe eye
mayɔe be…matsɔ ŋkɔ nɛ.” Ke afima wòkpɔ eƒe ŋkɔ tsoe.
262 Aleke woyɔnɛ? [Ƒuƒoƒea gblɔ be, “Mose.”—Tala.] Mose. Ke Mose
gɔme enye “esi woɖe tso tsi me.” Mikpɔea?

263 Egblɔ be, “Azɔ mayɔe be Mose, eye azu nye ŋutɔ vinye. Matsɔe
wɔ tonye.” Ke azɔ egblɔ bena, “Gake detugbui ko menye, nyemate
ŋu ana noe o. Ma—ma—mɔnua ɖeke meli si matsɔ nyii o.” Nugoe
siawo kple nuwo mele wo si ɣemaɣi me o. Nyɔnuwo meyɔa siga abe
alesi wole ewɔm egbe o, mikpɔea, hedoa aɖi na wo ɖokui o. Eyata
egblɔ be, “Enyo, ne mienya…” Egblɔ be, “Nuka—nuka wɔ ge mala?”
Ke egblɔ be, “Ma…”
264 Wo dometɔ ɖeka gblɔ be, “Magblɔ na wò, nye fianyɔnu, madi
nyɔnu si si notsi le wòana no viwò.”

“Oo,” egblɔ be, “esia nyo ŋutɔ.” Suetɔ…
265 Nane ƒo nu, Mawudɔla aɖe si tsitre ɖe gbeme afimae, egblɔ
be, “Miriam, wò mɔnukpɔkpɔ esi! Emae nye wò mɔnukpɔkpɔ!”
[Nɔviŋutsu Branham ƒo nyagblɔti la dzi zi enyi—Tala.] Miriam sue
la si du do go. Egblɔ be, “Megagblɔ nya ɖeke fifia o, megana
wòato nuwò o. Wò ya do go yi nagblɔ be ‘madi nonala,’ eye nayi
ɖayɔ dawò.”

Esɔ gbe, ale wògblɔ nenema. Egblɔ be, “Nye Fianyɔnu!”
266 Azɔ, le ɖoɖoa nu la, ɖe wòagblɔ be, “Nuka wɔm nèle le afisia?”
Gake, mikpɔ, Mawu tsyɔ nu nu blibo la dzi. Nukaŋutie? Mawudɔla
akpe ewo sɔŋ le Esi le zɔ ɖem. Mikpɔea? Eƒe ɖoɖo la le edzi dze ge
nɛ. Mawudɔla akpe ewo sɔŋ le Esi tsi tre ɖe afima.
267 Eyata hafi nanya la, egblɔ be wò…

Egblɔ be, “Ɛ,̃ suetɔ lɔlɔã, nuka wɔm nèle le afisia?”
268 Egblɔ be, “Mekpɔ èkɔ vi ɖe asi.” Ebe, “Menya afisi vidada nyuia
ɖe le si alé be na vidzĩ la na wò.”
269 Egblɔ be, “Heyi, ɖayɔe vɛ, eye nagblɔ nɛ be maxe dɔlla alafa etɔ̃
nɛ kwasiɖa ɖeka be wòakpɔ ɖevia dzi nam, eye matsɔ ɖokuisinɔxɔ
ɖeka blibo nɛ le fiasã la me. Ke ne ènya afisi Hebrivi nyɔnua ɖe le, si
notsi le no me na la, si ate ŋu ana no ɖevi sia la, esiae nye vinye.”

Eɖo ŋu be, “Ɛ,̃ nye fianyɔnu, makpɔ ɖe na wò.”
270 Egblɔ be, “Azɔ, lala vie! Hafi nàte ŋu aɖo fia ƒe agbo me la, ele
be agboʋunyati la nanɔ asiwò. Mikpɔea, menya agboʋunyati la o.
Gbesiagbe kple eƒe agboʋunyatie le mía si. Azɔ, egbe ƒe agboʋunyati
la ènya nusi wònyea? ‘Gbelɔgaflo kple gbe ta ɖeka.’” Ebe, “Nenemae
nàgblɔ hafi ato agbo la nu.”
271 Ale Miriam sue nɔ kpo tim dze aƒe me mɔ, netsɔ ko alesi wòate
ŋui, eye wòti kpo flɔ gli la, ɖo mɔa dzi, eye wòtrɔ ɖe akpa sia, gatrɔ
ɖe akpa sia, ke netsɔ ko alesi wòate ŋui. Eʋu du yi aƒe me.

272 Eye—eye ɖeko Amram gbɔ va aƒea me teti, kple Yoxebet. Eye,
oo, wolé blanui, henɔ wo ɖokui biam se be nukae le edzi yim. Egblɔ
be, “Vinye dahee loo! Vinye dahee loo!” Eya…
273 Egblɔ be, “Azɔ ɖo to ko.” Egblɔ be, “Fifi laa ko meto mɔdodo la
dzi va yi, eye nyɔnu dahea ɖe lé amewo ɖi ŋkeke blibo la. Wova to
kɔame afima egbe ŋdi, eye wokaka vidzi ɖesiaɖe si le kɔame la ƒe
ta.” Eye wògblɔ be, “Ne èkpɔ woƒe avi teƒea! Azɔ, mènya o, viwò la,
afisiafi si wòle ko. Afisi mía vi la le la, Mawu akpɔ eta.”
274 Ziɖeka ma la nane va yi…[Nɔviŋutsu Branham ƒo nyagblɔti dzi zi
ene—Tala.] “Oo! Oo! Le afima la woɖo, ʋɔtrua nu azɔ.” Eyata, eyata
woyi be yewoakpɔ ɖa. O, menye woawoe o. Miriam ye.
275 Egblɔ be, “Oo! Oo, Miriam! Ge ɖe eme, lɔlɔã! Nukae dzɔ ɖe
vidzĩ la dzi?”

Egblɔ be, “Dada, dɔ le wuyem ŋutɔ.”
Ebe, “Ke nukae dzɔ ɖe vidzĩ la dzi?”

276 Egblɔ be, “Esusɔ vie maku dɔku, dada.” Ebe, “Oo, kafu Aƒetɔ!
Aleluya! Mele dɔku ku ge, dada.”

Ebe, “Ke nukae dzɔ ɖe vidzĩ la dzi?”
277 Egblɔ be, “Dada, dɔ le wuyem ŋutɔ mate ŋu aɖu nusianu le aƒea
me wòavɔ.”
278 Egblɔ be, “Míadi nane na wò naɖu, ke nukae dzɔ ɖe vidzĩ la dzi?”
[Nɔviŋutsu Branham ƒo nyagblɔti dzi zi etɔ—̃Tala.]
279 Eɖo ŋu be, “Oo, vidzĩ la li nyuie, dada. Di nane nam maɖu. Oo,
dzi le dzɔyem ale gbegbe!”

“Ke nukae dzɔ ɖe edzi?”
280 “Enyo, di nane nam maɖu, mele dɔku ku ge.” Ɖe miate ŋu asusu
esia kpɔa?
281 Egblɔ be, “Miriam! Míawoe nye dawò kple fofowò. Vidzĩ la ɖe?”
[Nɔviŋutsu Branham ƒo nyagblɔti la dzi zi etɔ—̃Tala.]
282 Eɖo ŋu be, “Dada, megblɔe na wò. Vidzĩ la, mekpɔe, eye eli nyuie.
Azɔ, dada, di nane nam maɖu; mele dɔku ku ge. Minyaa, e—esusɔ vie
maku kple dɔ.” Sigbe alesi wònɔna na mi ne mietso suku gbɔ, minyae;
oo, ele koko be nàkpɔ nane aɖu.

Ale, wòge ɖe eme hehe sandwich vɛ nae. Egblɔ be, “Azɔ
gblɔe nam.”
283 Eye wòyina ɖa be, “Yum, yum, yum,” ele nu ɖum, minya, alesie.
Ebe, “Dada?”

Eɖo ŋu be, “Agoe, nukae dzɔ ɖe vidzĩ la dzi?”

284 “Nukaŋutie,” ebe, “dada…” Ebɔ nya la nɛ. Egblɔ be, “Dada, yi
ɖatsɔ wò avɔ nyuitɔ ta, eye nafɔ nuwo de wò asimekotoku la me,
elabena wòe gbɔna vidzĩ la dzi kpɔ ge.” Oo! Oo! Oo!

“Nuka?”
285 Ne ebui la, agatrɔ kpɔe. Esɔ gbea? Ne elée daɖi la, abui. Ne etsɔe
na la, bui la, akpɔe. Esɔ gbea?
286 Eye Miriam sue la ɖeko wò-nua ɖuɖu dzi ko wòle. Egblɔ be, “Ɛ.̃”
Ebe, “Ele fiasã la me yi ge egbe. Ke menye esia ɖeɖeko o, ke boŋ
wole, woana, woana wò dɔlla alafa etɔ̃ kwasiɖa ɖeka, kple xɔ siwo
nyo wu le dua me, be nakpɔ wò ŋutɔ viwò dzi.”
287 Zi gbãtɔe nye ma le xexeame katã ƒe ŋutinyawo me be woxe fe na
vidada aɖe be ena no ye ŋutɔ via. Mikpɔ alesi Mawu wɔa nuwoea?
[Nɔviŋutsu Branham ƒo asikpe zi etɔ—̃Tala.] Aleluya! Ana no ame
ŋutɔ ƒe vi, eye axɔ dɔlla alafa etɔ̃ ɖe eta kwasiɖa ɖeka, kple xɔ siwo
nyo wu le dukɔa me. Mawu wɔa nuwo loo, ɖe Wòwɔnea? Viɖe le
gbedodoɖa mea? [Ƒuƒoƒea ɖo ŋu be, “Ɛ.̃”] Enyo be wòado gbe ɖa?
[“Amen.”]
288 Eyata, eƒo te nuwo ɖe akplo me. Míaɖe abla azɔ, míawu enu le
minuti ɖeka me. Ekema mía…Eƒo te nu de eƒe akplo me, eye wodze
mɔ, netsɔ netsɔ ko alesi wòate ŋui. Hafi nanya la, eva do; dzɔla
dzɔtsua ɖe tsitre ɖe afima kple eƒe akplɔ, egblɔ be, “Wò mekae to
afima va yinaa?”

Egblɔ be, “Agbledegafo kple gbe ta ɖeka.”
“Va yi.” Mikpɔ alesi Mawu wɔa nuwoea?

289 Eva ɖo dzɔla evelia gbɔ. Eɖe yi le aku me le afima, gblɔ be, “Wòe
nye ameka? Amekae to afima va yina?”

Egblɔ be, “Agbledegafo kple gbe ta ɖeka.”
Egblɔ be, “Va yi.” Míatɔwo! Mikpɔ alesi Mawu wɔa nuwoea?

290 Ezɔ yi ŋgɔ, zɔ kpɔ fiasã la me ɖo ɖa; eɖo eme, eye fiaƒemetɔwo
katã do go, he yiwo ɖe go. “Amekae to afima yina?”

Egblɔ be, “Agbledegafo kple gbe ta ɖeka.”
“Va yi.”

291 Hafi nanya la, ŋutsua ɖe zɔ va, gblɔ bena, “Wòe nye aƒenɔ sue si
lalam fiavinyɔnu la lea?”

“Ɛ.̃”
292 “Ke wòe nye vidzikpɔla si si notsi le na vidzĩ si wofɔ ŋdi sia?”

“Ɛ.̃”

293 Egblɔ be, “Enyo, mikplɔe ge ɖe eme.” Ale wokɔ vidzĩ la ge ɖe
eme…alo wokplɔ vidada la ge ɖe eme.
294 Eye—eye fia—fiavinyɔnu sue la do go va, eye wògblɔ be, “Enya
nane tso vi ŋua?”

Egblɔ be, “Ɛ,̃ nye fianyɔnu.”
Egblɔ be, “Kpɔ vidzĩ sia ɖa. Menyakpɔ ŋutɔ oa?”
“Ɛ,̃ nye fianyɔnu. Ɛ.̃”
Egblɔ be, “Ɖe ènya alesi wonana no via?”
“Ɛ,̃ nye fianyɔnu. Kakaɖedzitɔe.”

295 “Enyo,” egblɔ be, “Mana fetu wò dɔlla alafa etɔ̃ kwasiɖa ɖeka.”
Hum! Ɖe Mawu menyo ŋutɔ oa? Eye wògblɔ be, “Eye naxɔ xɔ
nyuietɔwo wu le fiasã la me, eye woahe wò nuɖuɖu vɛ na wò. Mele
be nado go ava ɖa wò nuɖuɖu o.” Egblɔ be, “Azɔ, vidzĩ lae si, kpɔ
nyui. Negage le asiwò o.”

“Oo, megaxa nu o, mage o. Megaxa nu o, mage le asinye o.”
“Tsɔ belelé nyuitɔ kekeake nɛ.”

296 “Megaxa nu o, mawɔe. Akpɔ belelé si nyo wu.” Ka ɖe dzi, ye ŋutɔ
tɔ wònye, mikpɔea. “Matsɔ belelé nyuitɔ kekeake nɛ.”

“Èkpɔea enye vidzĩ si nyakpɔ ŋutɔ?”
“Enyakpɔ ŋutɔ,” eɖo ŋu nenema.
“Enyo.”

297 Edo go tu ʋɔtru la, ɖe Miriam, kple dada, kpakple Mose nu. Eye
esi wotu ʋɔtrua la, eɖe ŋku godoo. Egblɔ be, “Tsk-tsk-tsk! Ke èbu be
ye vi enye. Ha-ha-ha-ha-ha!” Oo, míatɔwo! Eƒu asi dzime nɛ.
298 Nuka wòwɔ? E…Nenye ɖe nèlée daɖi la, nuka anye nusi wòawɔ?
[Ƒoƒoƒea gblɔ be, “Abui.”—Tala.] Elabena, egbugbɔ trɔe de asi na Eya
Amesi na esiae, eye wò (nukaa?) ekpɔe, eye wòte ŋu lée ɖi. Azɔ nukae
adzɔ ne míebui…Ne míele míaƒe luʋɔ ɖi la, nukae dzɔ? [“Míele ebu
ge.”] Eye ne míagbugbɔ trɔe na Eya Amesi tsɔe na mí la, nukae adzɔ?
[“Míalée daɖi.”] Míalée daɖi. Esɔ gbea?
299 Ame nenie le mi katã dome si adi be yeava vɔsamlekpui gbɔ ado
gbe ɖa? Ɖe èdi be yeawɔea? Ɖe èdi be Yesu nakpɔ egbɔ na wò abe
alesi Wòwɔe na woawo, ɖevi suewoa? Aleke…Mina be, ɖevi suewo
katã, naƒo ƒu ɖe vɔsamlekpui gbɔ fifia. Ɖe alɔ̃ awɔea? Miva, miadze
klo ɖe vɔsamlekpui ŋgɔ. Mina míado gbe ɖa, mi katã. Mi ɖevi suewo
katã miva afisia. Ɖe milɔ̃ nye ŋutinya kuɖe esia ŋua? [Ƒuƒoƒea gblɔ
be, “Ɛ.̃”—Tala.] Ɖe èlɔ̃ nenema? Esɔ gbe, azɔ mizɔ va vɔsamlekpui
gbɔ. Azɔ miva. Mi ɖevi suewo katã miva, miadze klo ɖe vɔsamlekpui
gbɔ, ɖeko miadze klo ɖe afima le—ɖe afima le vɔsamlekpuia dzi.

Ye nye ma. Mi ɖevi sue siwo katã le megbea, miva afii azɔ, míele
gbe do ge ɖa. Ele teƒe. Miva vɔsamlekpuia gbɔ eye miadze klo aƒo
xlae. Ne miedi be yewoava do gbe ɖa. Ele teƒe. Azɔ, esia nyo. Ɖeko
wole teƒe.
300 Azɔ, vidadawo, kple vifofowo, ɖe miawo hã miedi be, yewoava
adze klo ɖe agbaka mea?
301 Azɔ medi be mabia mi ɖevi suewo nyaa ɖe le afisia. Mikpɔ ɖa. Ɖe
miexɔe se be Yesu lɔ̃ yewo abe alesi Wòlɔ̃ Mose enea? Ɖe miexɔe se
be Mawudɔlawo kpɔa mia ta alea? Azɔ, Mawu na luʋɔ mi, ɖe Mewɔe
oa? Azɔ, ne miele miaƒe luʋɔ ɖi ɖe, nukae adzɔ ɖe edzi? [Ɖeviawo
ɖo ŋu be, “Míabui.”—Tala.] Miele ebu ge. Gake ne miegbugbɔe na
Yesu ŋdi sia ɖe, ekema nuka wogee miele? [“Míalée ɖi.”] Miele—
miele lege ɖi. Miedi be yewo aɖee. Azɔ miedi be miaɖe miaƒe luʋɔ,
alo oa? Eye miedi be miatsi azu vidada vavãwo kple aƒenɔ vavãwo,
miedi nenema oa; kple ŋutsu vavã, mawunyagblɔlawo, kple bubuawo
oa? Ɖe miedi be miawɔ nenema oa? Azɔ, ne miedi la, ekema mietsɔ
miaƒe luʋɔ na Yesu. Aleae nye alesi miawɔe. Migblɔ be, “Yesu lɔlɔã,
esia katã koe le asinye matsɔ na Wò, eyae nye nye luʋɔ, gake Nàkpɔ
tanye abe alesi Èkpɔ Mose ta ene.”
302 Azɔ, ne mi amesiwo tsi vie la dometɔa ɖewo midi be miawo hã,
miava adze klo la, mia dome vidadawo aɖewo la, ɖewohĩ, míadi be
mídze klo ɖe afisia ŋdi sia. Enyo, mɔ li na miawo, hã. Ne mielɔ̃ la,
miva, miadze klo ɖe afisia va yi. Enyo ŋutɔ. Vidadaa ɖe si gbɔna kple
via ŋutsuvi sue la. Ɖe ame bubu galia?
303 Vifofo, papa, mia dometɔ ɖesiaɖe, ne èdi be yeanye
gbedodoɖame abe Amram ene la va, dzeklo, wò hã.
304 Vidada, ne èdi be yea nɔ abe Yoxebet ene la, nukaŋutie, va
dzeklo, wò hã, enumake.
305 Kakaɖedzitɔe la, enye na amesiame. Elabena (Nukaŋutie?) luʋɔ
le wò hã, asiwò. Ne eli ɖi la, nukae adzɔ? [Ƒuƒoƒea gblɔ bena,
“Abui.”—Tala.] Abui. Gake ne etrɔe na ame Ɖeka ma Si tsɔe na wò
la, ke nukae adzɔ? [“Àɖee.”] Àɖee, na Agbe mavɔ. Ele teƒe. Azɔ, mia
dometɔ siwo katã di azɔ la, ɖee mia ƒoƒu ƒoxlã, eye mina miado gbe
ɖa kple ɖevi sue siawo, kple míawo, kple amewo katã fifia.
306 Vidada Zã, nye nukunu ŋkeke. Eye ɖewomahĩ zã sia, edze be
matrɔ nye tanya eye mayi edzi zã sia agblɔ nusi vidada ma wɔ, alesi
vidada sia wɔ. Enye ame ɖeka si na hehe via ŋutsuvi sue la be wòakplɔ
Israelviwo katã yi ŋugbedodo nyigba dzi. Oo, enye vidada vavã aɖe.
Ɖe menye vidada vavã oa? [Ɖeviawo gblɔ bena, “Ɛ.̃”—Tala.] Azɔ,
vidada vavã aɖe le miawo, hã si, eye dada le gbe dom ɖa ɖe tawò.

Enye vifofo vavã. Eye fofo la le gbe dom ɖa ɖe tawò. Eye azɔ mí katã
míado gbe ɖa ɖe du, eye míabia Yesu be wòakpe ɖe mía ŋu.

Nɔviŋutsu Neville ɖee nàva, dze klo kpli mía?
307 Ke mina mí katã mía bɔbɔ míaƒe tawo, le afisiafi. Azɔ Nɔvinyɔnu
Gertie…[Saŋkuƒola de asi Kplɔ Wo Vɛ ƒoƒo me—Tala.]
308 Mía Fofo Dziƒoʋĩtɔ lɔlɔã, egbe ŋutinya, sue sia, si kuɖe ŋkeke
siwo vayi xoxo, afisi vidada kple vifofo nyateƒetɔ, alo xɔsetɔ nyateƒetɔ
aɖewo, va Gbɔwò eye wosubɔ Wò. Woxɔ Dziwò se. Xaxa nɔ anyigba
dzi le ɤemaɤi me. Eye aleke míawɔ anya bena egbe Mose suea ɖeke
medze klo ɖe afisia ŋdi sia! Aleke míawɔ anya be egbe ƒe Miriam suea
ɖeke hã, medze klo ɖe afisia ŋdi sia, sinye nyɔnu nyagblɔɖila oa!
309 O Fofo Lɔlɔã, ɖevi sue siawo lɔã Wò, eye wova, hedze klo ɖe
atitsoga gbɔ, hede dzesi bena luʋɔ le yewo si si dze be wòakpɔ ɖeɖe,
eye wotsɔ wo le asi dem na Wò fifia. Elabena míexlẽ le Wò Nya me
be, “Ne miebui la, mia gakpɔe; eye ne mieli ɖi la, miabui.” Ke Fofo,
womedi be yewoale yewo ŋutɔwo ƒe luʋɔ ɖi o. Womedi be yewoa
nɔ agbe na ye woɖokui o. Wodi be woatsɔ woƒe luʋɔwo na Wò, ale
bena, to wotsɔtsɔ na me la, woakpɔ Agbemavɔ. Na woava eme, neva
eme dzro, Aƒetɔ.
310 Yra nyɔnuvi kple ŋutsuvi siwo katã ƒoxlã vɔsamlekpui la. Yra
vidada kple vifofo siwo le afisia ŋdi sia. Oo, nabe Wò lɔlɔ̃ ƒe
amenuveve kple nublanuikpɔkpɔ nanɔ wo katã dzi. Aƒetɔ, tsɔ míaƒe
nuvɔw̃o kple míaƒe mademadewo katã ke mí. Ɖe dɔléléwo ɖa le
mía dome.
311 Dɔ Mawudɔlawo ɖa! Aleluya! Mawu, Wò Amesi ɖe gbe na
Gabriel, eye Mawudɔla akpe ewo ɖe zɔ yi la, Mawudɔla geɖe wu
nenie ava afisia esi wokpɔ ɖevi sue siawo dze klo ɖe vɔsamlekpui gbɔ
ŋdi sia! Ƒoxlã, vɔsamlekpui sia kpeɖo, eye to hame sia me la Mawu ƒe
Dɔlawo le tsitre. Mawudɔla nuŋlɔlawo le afisia, le woƒe ŋkɔwo ŋlɔm
ɖe Agbalẽ me. Wole woƒe luʋɔwo bum, be woate ŋu akpɔ wo le Kristo
me! Wɔe na mí dzro, Aƒetɔ.
312 Na be, tso egbe sia dzi, yina la, woƒe agbe sue la nafatu abɔbɔ ɖe
anyi. Na be woanye ɖevi ɖoto wo dzilawo, kple wo Fofo si le Dziƒo,
vaseɖe gbesigbe Nayɔ wo ayi Aƒe. Kpɔ wo ta le woƒe tɔdziʋu sue la
me, le tsiʋẽ woadã ɖesiaɖe me. Ɣesiaɣi si wòxaxa ɖe gbe me la, na
be Mawu ƒe Dɔlawo natutui le afima ayi afisi Mawu ƒe lɔlɔ̃ tsi sisiwo
le. Na woava me, Aƒetɔ. Eye le mɔa ƒe nuwuwu la, na be woakpɔ Aƒe
lɔlɔã, kple wo dada kple woƒe lɔlɔt̃ɔwo le Ŋutikɔkɔe me afima, afisi
Mawu atsi tre ɖe agbo la nu ado dzaa na wo, le ŋkeke ma dzi. Na
woava me, Fofo.

313 Tsɔ míaƒe nuvɔw̃o kple míaƒe dzidadawo ke. Eye nakpe ɖe míaŋu
tso egbe sia be míanye Tɔwò blibo. Míele ɖevi sue siawo gblẽm ɖe
Asiwò me azɔ. Eye vidada siawo hã kpe ɖe wo ŋu, Aƒetɔ, be woanye
vidada nyuitɔwo le Vidada ƒe Ŋkeke sia dzi, esi nye ŋkuɖoɖodzi
ɣeyiɣi si woɖo na vidadawo. Eye na be, tso egbe sia dzi, woanye
vidada nyuiwo wu. Na be ɖeviawo nazu ɖevi nyuiwo wu. Na be mí
katã míanyo ɖedzi wu, Aƒetɔ, eye míasubɔ Wò ɖedzi wu. Na woava
me, Fofo, elabena miebia le Yesu ƒe Ŋkɔ me. Amen.

Azɔ mina míadzi hagbe suea ɖe.
314 Ɖe miexɔe se be Yesu ɖe mia? Ɖe miedi be Yesu nakpɔ mia ta fifia,
esime miele tsitrea? Mido miaƒe asiwo ɖe dzi ɖoɖe Egbɔ, abe alea ene
azɔ. Medi be miatrɔ ɖo ɖe papa kple dada gbɔ, kple amesiame gbɔ.
Mitrɔ ɖo ɖe go sia dzi. Azɔ mikpɔ afisia, vidada kple papa. Mi ɖevi
nyɔnuviwo kple ŋutsuviwo mitsi tre. Azɔ, ame nenie axɔ Yesu abe
eƒe Ɖela, eye tso esia dzi heyina la miaka ɖe Yesu dzi, be wòalé be
na mi abe alesi Wòwɔe na Mose ene, mina miakpɔ miaƒe asi woayi.
Mia dome amesiame azɔ. Enyo ŋutɔ! Azɔ nukae dzɔ? Ne mielé miaƒe
luʋɔ ɖi la, miawɔ nuka? [Ƒuƒoƒea gblɔ be, “Abui.”—Tala.] Abui. Gake
ne mietsɔe na Yesu la, nukae adzɔ? [“Miakpɔe.”] Miakpɔe. Azɔ, nuka
nenye be Yesu xɔ wò fifia le ŋdi sia? Eye ezu Yesu tɔ azɔ, ɖe miedi
nenema oa? Be miazu Yesu ƒe ŋutsuvi kple nyɔnuvi suewo.
315 Mikpɔ ɖevi sue siawo si le tsitre ɖe afisia kple aɖatsiwo ɖa.
Miagblɔ nam be Mawu menya esia oa? Amen. Etsɔ si gbɔna ƒe
ŋutsuwo kple nyɔnuwo! Mitso.

Kplɔ wo vɛ tso nuvɔ̃ gbedzi;
Kplɔ wo vɛ, kplɔ wo vɛ,
Kplɔ wo ɖevi suewo vɛ na Yesu.

“Oo, Ale malɔ̃ Yesu!” Azɔ midzo!
Oo…(mi katã)…ale malɔ̃ Yesu, (míakɔ míaƒe asi

yi dzi azɔ)
Oo, ale malɔ̃ Yesu,
Oo, ale malɔ̃ Yesu,
Labe Etrem lɔlɔ.̃

316 Ɖe menyo ŋutɔ oa? Azɔ, Yesu Lɔã Ɖevi Suewo Le Xexeame. Na
gbeɖiɖi la mí, nɔvinyɔnu. Azɔ mi katã mitrɔ ɖe go sia me, ɖo ɖe
gbɔnye, mi nyɔnuvi suewo. Medi be madzi Yesu Lɔã Ɖevi Suewo Le
Xexeame. Ame nenie nyae? Esɔ gbe, mina míadzi azɔ.

Yesu lɔã ɖevi suewo keŋ,
Siwo keŋ le xexeame;
Yevuwo, ameyibɔwo, woxɔa si le Eŋku me,
Yesu lɔã ɖevi suewo le xexeame.



44 NYA SI WOGBLƆ LA

317 Azɔ, mi katã mienye asrafowo azɔ. Ɖe mienya nenema? Ɖe
mienya be miele Mawu ƒe aʋakɔ la mea? Azɔ, minɔ kpɔyem tututu.
Eye miadzi ha sia kplim azɔ, elabena mienye asrafowo azɔ. Ɖe mienya
nenema? Atitsoga srafowo! Azɔ, Ne Nyemetsɔ tu Zɔ…Mienya ema
yaa? Esɔ gbe. Esɔ gbe, tsã xoxoxo la, enye gbaɖegbe Kwasiɖa sukua
ƒe ha si mesrɔ.̃

Ne nyeme…
Azɔ nye, kple miawo azɔ. [Nɔviŋutsu Branham le afɔ tum

anyi esime wòle ha dzim kple nyatiwo be Mele Aƒetɔ Ƒe Aʋakɔ la
Me—Tala.]

Ne nyemetsɔ tu zɔ kple afrafowo le yiyim o,
Do sɔ kple sɔdolawo o, da aprim kple aprimdalawo

o;
Ne nyemetsɔ yameʋu kpɔ futɔ la o,
Hã mele Aƒetɔ ƒe aʋakɔa me.
Mele Aƒetɔ ƒe aʋakɔa me,
Oo, mele Aƒetɔ ƒe aʋakɔa me!

Midzii kplim azɔ. Amesiame azɔ. Azɔ!
Ne nyemetsɔ tu zɔ kple afrafowo le yiyim o,
Do sɔ kple sɔdolawo o, da aprim kple aprim-

dalawo o;
Ne nyemetsɔ yameʋu kpɔ futɔ o hã,
Mele Aƒetɔ ƒe aʋakɔa me.

318 Miexɔe se be miate ŋu adzii le mia ɖokui sia? Va ŋgɔ afii, vivitɔ,
va ŋgɔ afisia tututu. Azɔ medi be mi katã miawɔ abe alesi mele
wɔwɔm ene. Miva afii, le vɔsamlekpui la ƒe megbe, azɔ. Miva ŋgɔ
afisia tututu. Mia dome amesiame, mite va afisi mele la tututu,
mikpɔea. Mizɔ va afisia; amea ɖeke naganɔ adzɔge tso vɔsamlekpui
la gbɔ o. Miva gbɔnye afii tututu. Yee ma. Tututu. Tututu abe aleke.
Azɔ mitrɔ aleke, mitrɔ kpɔ ameha sia, aleke. Yee ma. Medi be mafia mi
alesi gbegbe ŋutsuviwo kple nyɔnuviwo suewo wɔna ne wonya Yesu
vɔ. Azɔ, mite va megbe afisia tututu, ŋutsuviwo kple nyɔnuviwo. Azɔ
mienye…Eyae ma. Azɔ miɖe ŋku kpɔ afima.
319 Azɔ ne megblɔ be, “Ne nyemezɔ kple aʋakɔ kpɔ o la,” miawo…
“ne nyemetsɔ tu kple azɔli zɔlawo o,” miawo hã, mizɔ azɔli. Ne
megblɔ be, “Do sɔ kple sɔdolawo o,” miawo hã miwɔ tututu abe alesi
mewɔ ene. Azɔ mite yi megbe le ŋunye, megbe ɖaa azɔ, ne miana
mɔ. Megbe ɖaa, megbe ɖaa, azɔ miele klalo. Midzo, mina miadzii.
[Nɔviŋutsu Branham kple ɖeviawo le dzesiwo wɔm esime wole ha
dzim—Tala.]

Ne nyemetsɔ tu zɔ kple afrafowo le yiyim o, (Nɔ
ŋudzɔ!)

Do sɔ kple sɔdolawo o, da aprim kple aprimdalawo
o;

Ne nyemetsɔ yameʋu kpɔ futɔ o hã,
Mele Aƒetɔ ƒe aʋakɔa me.
Oo, mele Aƒetɔ ƒe aʋakɔa me,
Mele Aƒetɔ ƒe aʋakɔa me! (Klalo!)
Ne nyemetsɔ tu zɔ kple afrafowo le yiyim o o,
Do sɔ kple sɔdolawo o, da aprim kple aprimdalawo

o;
Ne nyemetsɔ yameʋu kpɔ futɔ o hã,
Mele Aƒetɔ ƒe aʋakɔa me.

320 Amen! Mitɔ te kpoo. Ame nenie esia dzɔ dzi na? Negblɔ be,
“Amen.” [Ƒuƒoƒea gblɔ be, “Amen!”—Tala.] Ele teƒe.
321 Azɔ, Fofo Dziƒoʋĩtɔ, yra ɖevi sue siawo egbe. Wonye Tɔwòwo,
Aƒetɔ. Wotsɔ woƒe agbe na Wò. Wose Mose ƒe ŋutinya kple alesi Èkpɔ
etae. Wose nya tso fofo nyuie kple dada nyuie ŋuti amesiwo kpea ɖe
wo ŋu henyi wo wotsi. Eye nenemake ɖevi sue siawo hã fofo kple
dada nyuiwo le wo si. Eye mele gbe dom ɖa, Fofo, be Nàkpɔ wo ta
eye nàɖɔ kuɖɔ na wo le ɣeyiɣi ƒe tɔsisi la me, eye na be Mawu ƒe
Dɔlawo natɔ kpɔ ƒo xlã wo. Na…Eye ale nanɔ nuwuƒe, be Nàxɔ wo le
ŋkeke mamlɛwo me, Aƒetɔ, ɖe Wò Fiaɖuƒea me. Míebiae le Kristo ƒe
Ŋkɔ me. Amen.
322 Azɔ miate ŋu atrɔ yi mia nɔƒewo eye miagblɔ na papa kple dada
alesi miele sesem nyuie le mia ɖokui me. Amen.
323 “Gbesiagbe le woƒe dada me la wonɔ wo kplɔm.” Minya ema, hã.

…le dadawo me wokplɔ wo,
Yi ŋugbedonyigba dzi wokplɔ wo;
Kple Aƒetɔ ƒe asi si kplɔ wo tsã,
Wode Kanan ƒe ƒukpo la dzi tsã.

Amesiame!
Dzo nye zã ƒe dzesi,
Alilikpo nye ŋkekea ƒe dzesi,
Sa agba ɖe wo dzi, le ŋgɔ̃ tẽ,
Le woƒe mɔzɔzɔ la me,
Nye woƒe kplɔla kple mɔfiala,
Halase gbedzimɔa wu nu,
Labe Aƒetɔ, mía Mawu, Ƒe game nyuitɔ dzi
Akplɔ mí ɖo kekeli me mlɔba.



46 NYA SI WOGBLƆ LA

324 Ame nenie le dɔ lém ŋdi sia si hiã gbedodoɖa? Mina makpɔ miaƒe
asiwo. Esi wònye be míetsi megbe vie la ta, ɖewohĩ míahe míaƒe
dɔyɔyɔ takpekpea ayi keke egbe zã me. Ke míawɔ gbedodoɖa fifia,
elabena míetsi megbe vie.
325 Ɖe ŋutinya sue la vivi mia nua? [Ƒoƒoƒea gblɔ be,
“Amen!”—Tala.] Ɖe miebu be esia nyo na ɖevi suewo oa? [“Amen”!]
Ɛ̃ ɖe. Míe—míeto eŋu kple ɣeyiɣi geɖe. Medze be míawɔ nenema
o. Mikpɔea, mɔnukpɔkpɔ mesu asinye kpɔ be mafia nu le Kwasiɖa
suku o, eye ŋdi sia enye ɣeyiɣi be maƒo nu na wo. Nyemedi be
mana ɖeɖi nate mia ŋu o, gake medi be magblɔ ŋutinya sue sia
na mi.
326 Miɖo ŋku dzi, mi ɖevi suewo, bena esia menye ŋutinya sue xoxo
si miexlẽna le afisiafi o. Esia nye Nyateƒe. Esia nye Nyateƒe! Mawu
wɔe nenema. Eye Eli kpli mi fifia. Esɔ gbe.
327 Mina míabɔbɔ míaƒe tawo azɔ esime míele míaƒe dzodzo ha dzim,
blewu, “Heyi kple Yesu ƒe Ŋkɔ la, abe akpoxɔnu ɖe futɔ ɖesiaɖe ŋu.”
Esɔ gbe.

Heyi kple Yesu Ŋkɔ la,
Vi dahe kple blanuitɔ. 

